
  
Otipacimo   

ᐅᓴᐘ ᐱᐸᑭᐘᐣ ᑭᔑᑲ 
ᐃᔑᐊᔭᒪᑲᐣ 
13  

ᑕᑿᑭᐣ ᑎᐱᑭᑭᓯᓴᐠ 
10 

ᐘᓂᓇᐘᐣᑲᐣᐠ 

ᐊᓂᔑᓂᓂᐘᐠ ᐊᐦᑯᓯᐏᐣ 

ᐱᒥᐏᒋᑫᐏᐣ – 4   

ᐘᓂᓇᐘᐣᑲᐣᐠ ᐊᓂᔑᓂᓂᐘᐠ ᐊᐦᑯᓯᐏᐣ ᐱᒥᐏᒋᑫᐏᐣ – 
ᑕᑿᑭᐣ ᑎᐸᒋᒧᐏᒪᓯᓇᐦᐃᑲᐣ ᑎᐸᒋᒧᐏᐣ

SLFNHA ᒐᑲᑌᐢᒋᑲᐣ 
ᒧᓀᐦᐃᑫᐃᐧᐣ!  
8   

       PO Box 1300     Suite 200
   Sioux Lookout, ON                  Thunder Bay, ON  
           P8T 1B8                                                                   P7B 0A6

ᑎᐸᒋᒧᐃᐧᐣ ᑲᐸᑭᑎᓇᐠ
ᒪᐧᓂᑲ ᐦᐁᑦᒥᐊᐧᐣ, CAO ᑎᐸᒋᒧᐃᐧᐣ

ᐁᑲᐧ ᒪᐊᐧᐨ ᓂᑭᒋᓀᐣᑕᐣ ᑲᐸᑭᑎᓇᒪᐣ SLFNHA ᑕᑲᐧᑭᐣ 
ᐅᑎᐸᒋᒧ, ᑲᐃᑭᑐᒪᑲᐠ ᐅᑎᐸᒋᒧᑕᐃᐧᐁᐧ.

ᐁᑲᐧ SLFNHA ᐱᒧᒋᑫᐃᐧᐣ ᑭᒪᐊᐧᒋᐦᐃᐁᐧ ᑲᐊᓂᒪᑕᑭᓯᐨ 
ᐊᐧᑌᐸᑲᐃᐧᐱᓯᑦ. ᐁᑲᐧ ᒪᐊᐧᐨ ᓂᑭᒧᓀᐣᑕᐣ ᑫᒋᐁᐧ 
ᑲᑭᐊᐧᐸᒪᑲᐧ ᐊᐃᐧᔭᐠ ᐊᐱᐣ ᐃᐡᑲᐧᔭᐨ ᐅᑕᓇᐠ ᓂᔑᔭᐦᑭ. 
ᐁᑲᐧ ᓇᓇᑲ ᑫᑯᓇᐣ ᓂᑭᐊᓂᒧᑕᒥᓇᐣ ᐊᐱᐣ ᐅᐅᐁᐧ 
ᑲᐊᓂ ᐃᐧᒋᐱᒪᑎᓯᑲᑕᒪᐠ ᐅᐅᐁᐧ ᑯᐱᐟ ᑲᐃᒋᑲᑌᐠ. ᐁᑲᐧ 
ᒪᐊᐧᐨ ᑭᒋᓀᐣᑕᑲᐧᐣ, ᑫᒋᐁᐧ ᑲᑭᓄᑕᐊᐧᑲᐧ ᑕᔑᑫᐃᐧᓇᐣ 
ᑫᑯᓇᐣ ᑲᒪᒥᑎᓀᐣᑕᒥᐦᐃᑯᐊᐧᐨ. ᐁᑲᐧ ᓂᑭᐸᔭᑌᑕᓇᐣ 
ᑲᒪᒥᑎᓀᐣᑕᒥᐦᐃᐁᐧᒪᑲᑭᐣ ᐁᑲᐧ ᓂᑲᐃᐧᑕᒪᐣ ᐊᓂᐣ 
ᑲᐃᔑᐊᓄᑲᑌᑭᐣ ᑕᐱᐡᑯᐨ ᐅᐅᒪ ᒪᔭᑦ ᑲᐅᒋᐊᓄᑭᑕᒪᑫᔭᐠ. 
ᑐᑲᐣ ᑲᔦ ᐊᓄᑭᐦᐃᐁᐧᐃᐧᓂᐠ, ᐱᐊᐧᐱᑯᐠ, ᐊᔭᒥᐦᐃᑐᐃᐧᓂᐠ, 
ᒪᐡᑭᑭᐃᐧ ᐱᒧᒋᑫᐃᐧᓂᐠ ᒥᓇ ᐃᐧᒋᐦᐃᐁᐧᐃᐧᓇᐣ, ᐊᑯᓯᐃᐧ 
ᐊᓄᑭᑕᒪᑫᐃᐧᐣ ᐁᑲᐧ ᑲᐯᔑᐃᐧᓇᐣ ᐅᐅᒪ ᐊᐧᓂᓇᐊᐧᑲᐠ. ᐁᑲᐧ 
ᒪᐊᐧᒋᐦᐃᑐᐃᐧᐣ ᑭᐃᓇᐸᑕᐣ ᑲᐧᔭᐠ ᒋᐊᐧᐁᐧᓇᒋᑲᓂᐊᐧᐠ ᐁᑲᐧ 
ᒥᓇ ᓂᑕᓄᑲᑕᒥᐣ ᑲᐧᔭᐠ ᐃᐧᒋᐦᐃᐁᐧᐃᐧᓇᐣ ᒋᒥᓇᑲᓄᐊᐧᐨ 33 
ᐊᓂᔑᓇᐯᐃᐧ ᑕᔑᑫᐃᐧᓇᐣ ᑲᔭᓄᑲᐊᐧᔭᑲᐧ.

ᐁᑲᐧ ᐊᐱᐣ ᑕᑲᐧᑭᐣ ᑲᐊᓂᐱᒧᓴᑕᒪᐠ, ᓂᐃᐧᓇᓇᑯᑦ 
ᑕᐱᐡᑯᐨ ᐅᐅᐁᐧ ᑲᐊᓂ ᒪᒋᓇᑕᐁᐧᐣᒋᑫᐊᐧᐨ ᐅᑫᐧᓂᐊᐧᐠ 
ᓂᑕᔑᑫᐃᐧᓂᓇᓇᐣ. ᐁᑲᐧ ᓂᐸᑯᓭᓄᑦ ᑲᐧᔭᐠ ᒋᐃᔑᓭᐊᐧᐨ 
ᒥᓇ ᒋᐊᔭᑲᐧᒥᓯᐊᐧᐨ ᐅᑫᐧᓂᐊᐧᐠ ᐱᑲᐧᑕᐦᑭᐠ ᑲᐃᔕᐊᐧᐨ 
ᑲᒪᐊᐧᑐᓇᒪᐊᐧᐊᐧᐨ ᓇᑐᒥᒋᒪᐣ ᐅᑎᐯᐣᒋᑫᐃᐧᓂᐊᐧᐣ ᒥᓇ 
ᐅᑕᔑᑫᐃᐧᓂᐊᐧᐣ. ᒪᐊᐧᐨ ᒥᓇ ᓂᓇᓇᑯᒪᐠ ᑕᔑᑫᐃᐧᓇᐣ ᑲᐧᔭᐠ 
ᐅᐅᐁᐧ ᑲᐱᒧᑐᐊᐧᐨ ᑕᑕᔭᐦᑭ.

ᐁᑲᐧ ᒥᓇ ᓂᒐᒋᑫᐣᑕᐣ ᑲᐸᑭᑎᓇᒪᐠ ᒪᓯᓇᐦᐃᑲᐣ, ᐅᑎᐸᒋᒧ, 
ᐁᑲᐧ ᐊᑎᐟ ᐊᓂᒥᓭᐃᐧᓇᐣ ᒥᓇ ᑲᐧᔭᐠ ᒥᓄᓭᐃᐧᓇᐣ 
ᑲᑌᐱᓇᒧᐊᐧᐨ ᓂᑕᓄᑭᓇᑲᓂᓇᓇᐠ ᒥᓇ ᓂᐱᒧᒋᑫᐃᐧᑲᒥᑯᓇᓇᐣ 
ᓂᐃᐧᑕᒥᓇᐣ. ᒥᓀᐣᑕᐣ!

ᒥᑫᐧᐨ!

Monica Hemeon

807-697-3201 
monica.hemeon@slfnha.com

ᐘᓂᓇᐘᐣᑲᐣᐠ ᐊᓂᔑᓂᓂᐘᐠ ᐊᐦᑯᓯᐏᐣ ᐱᒥᐏᒋᑫᐏᐣ –     
ᑕᑿᑭᐣ ᑎᐸᒋᒧᐏᒪᓯᓇᐦᐃᑲᐣ ᑎᐸᒋᒧᐏᐣ
ᑕᔑᑫᐏᓂᐣᐠ ᒐᑲᓯᑫᐏᐣ: ᐠᕒᐁᓯ ᑲᑭᑫᔭᐡ, ᐘᐏᔦᑲᒪᐣᐠ 
ᑕᔑᑫᐏᐣ
ᐠᕒᐁᓯ ᑲᑭᑫᔭᐡ ᐅᐣᒋᑎᐯᐣᑕᑯᓯ ᐘᐏᔦᑲᒪᐣᐠ ᑕᔑᑫᐏᓂᐣᐠ ᒥᓇ 
ᐁᐃᓇᑭᒪᑲᓀᐨ ᐊᓂᔑᓂᓂ ᔓᑲᐘᐱᓀᐏᐣ ᐊᓄᑭᐏᐣ (ADI) ᐊᓄᑭᓇᑲᐣ 
ᒥᓂᑯᐠ ᒥᑕᓱ ᐊᐦᑭᐏᐣ᙮ ᓂᑕ ᑭᒋ ᐘᑲᐏ, ᑲᐣᒋᓂᔕᐦᐅᑎᓱ, ᒥᓇ 
ᐁᑭᒋᐊᓄᑭᐨ ᐊᐏᔭ ᕒᑭᒋᓀᓂᒪᒋᐣ ᐅᑎᐯᐣᒋᑫᐏᐣ ᒥᓇ ᐅᑕᔑᑫᐏᐣ᙮ 
ᐃᐦᐃᐍᓂ ᒥᓇ ᐅᐣᒋ ᐅᑐᑕᓇᒥᐣᐠ, ᐅᑭᑌᐱᓇᐣ ᑭᑭᓄᒪᑯᐏᐣ 
ᔕᑅᑌᐱᒋᑫᐏᐣ ᒥᓇ ᐁᑭᐱᓇᓄᑭᐨ ᔕᑅᑌᐱᒋᑫᐏᐣ ᐊᓄᑭᓇᑲᐣ ᒥᓂᑯᐠ 
ᐅᐣᒋ 2003᙮  

ᔕᑯᐨ ᒣᑿᐨ ᑲᐃᓇᓄᑭᐨ ᐃᐦᐃᐍᓂ ADI ᐊᓄᑭᓇᑲᐣ, ᐠᕒᐁᓯ ᐊᓄᑭᑫᐏᐣ 
ᐁᐏᒋᐘᐨ ᑯᑕᑭᔭᐣ ᐁᑭᒋᓀᐣᑕᒧᐘᐨ ᐅᑕᓄᑭᐏᓂᐘ ᑯᑕᑭᔭᐠ ᐃᐦᐃᒪ 
ᒪᐡᑭᑭᐏᑲᒥᑯᐣᐠ᙮ ᐊᐱ ᐁᓇᐣᑕᐍᓂᒪᑲᓀᐨ, ᐅᑲᑐᑕᐣ ᐊᓄᑭᐏᐣ 
ᑕᔑᑫᐏᐣ ᒥᓄᔭᐏᐣ  ᐅᑲᓄᒋᑫ, ᔕᑅᑌᐱᒋᑫᐏᐣ ᐊᓄᑭᓇᑲᐣ ᒥᓇ ᑲᔦ 
ᐁᑐᑕᐣᐠ ᐃᓊᑕᒪᑫᐏᓂᓂ ᐁᐏᒋᐦᐊᐨ ᒪᐡᑭᑭᐏᓂᓂᐘᐣ ᒥᓇ ᑯᑕᑭᔭᐣ 
ᒪᐡᑭᑭᐏᓂᓂᐘᐠ᙮ 

ᐁᒪᒋᑕᒪᓱᐨ, ᐅᓇᓇᐣᑕᐘᐸᐣᑕᓇᐣ ᐅᐡᑭ ᐏᒋᐦᐃᐍᐏᓇᐣ ᑫᐊᐸᒋᑐᐘᐨ 
ᐃᐦᐃᒪ ᐅᑕᔑᑫᐏᓂᐣᐠ ᒥᓇ ᑲᔦ ᑫᐅᐣᒋ ᒥᓄᔭᐘᐨ ᑭᒋᔭᐦᐊᐠ, ᐊᓂᔑᓂᓂᐘᐠ 
ᒥᓇ ᐅᐡᑲᑎᓴᐠ᙮ ᒪᐘᐨ ᒥᓇ ᐅᑭᒋᓀᐣᑕᐣ ᒋᑭᐅᔑᒋᑲᑌᐠ ᑕᔑᑫᐏᐣ 
ᑭᑎᑲᐣ, ᒥᐦᐅᐍᓂ ᐯᔑᐠ ᑫᑯᐣ ᑲᑲᑵᑌᐱᓇᐣᑭᔑᐅᓇᒋᑫ ᒋᐏᑕᓄᑭᒪᐨ 
ᑯᑕᑭᔭᐣ ᐊᐏᔭᐣ ᑲᐁᐃᓇᓄᑭᓂᐨ ᒥᓇ ᒋᑭᒥᑲᑭᐣ ᒋᑭᓯᓭᐠ ᑭᑎᑲᓂᑫᐏᐣ 
ᓇᑲᒋᐏᐣ ᒋᐅᐣᒋ ᒥᓊᐣᑕᒧᐘᐨ ᐊᐏᔭᐠ, ᐃᓂᐍᓂᐘᐣ ᒥᓇ ᐊᓂᔑᓂᓂᐤ 
ᒥᒋᒪᐣ, ᐅᑭᐸᑭᑎᓇᓇᐣ ᑭᑭᓄᒪᑫᐏᓇᐣ ᐃᐦᐃᒪ ᐱᐘᐱᑯᐣᐠ ᐁᑭᑭᓄᒪᑫᐨ 
ᑲᒧᐣᔕᑭᓂᑲᑌᑭᐣ ᒥᓇ ᑲᑭᓯᓯᑲᓂᐘᐣᐠ ᐁᑭᑭᑭᓄᒪᑯᐣ ᐅᓂᑭᐦᐃᑯᒪᐣ ᒥᓇ 
ᐅᒥᔓᒪᐣ ᑲᔦ ᐅᑯᒪᐣ᙮ ᑲᔦ ᒥᓇ ᐃᔑᑕᑷ ᐁᐣᑕᓱ ᐯᔑᑯᐊᐦᑭᐘᐠ ᑕᑿᑭᐣ 
ᓇᐣᑕᐍᐣᒋᑫᐏᐣ, ᒥᓇ ᐅᑎᐯᐣᒋᑫᐏᓂᐣᐠ ᐁᐏᒋᐦᐃᐍᐘᐨ ᐁᑭᔑᑌᐳᐘᐨ 
ᑕᔑᑫᐏᓂᐣᐠ ᐊᓂᔑᓂᓂᐤ ᒥᒋᒪᐣ ᑲᑭᐅᐣᑎᓂᑲᑌᑭᐣ ᐊᐦᑭᑲᐣᐠ᙮ ᐅᐦᐅᐍ 
ᐁᒪᒪᐣᑕᐏᓇᑯᐠ ᑲᑐᑕᒧᐘᐨ ᐁᐸᑭᓯᐣᐠ ᑲᑭᓇ ᐊᐏᔭ ᒋᑭᐱᔕᐨ 
ᒋᑭᒥᓊᐣᑕᒧᐘᐨ ᐊᓂᔑᓂᓂᐤ ᒥᒋᒪᐣ ᒥᓇ ᒋᒋᑫᐣᒋᑲᑌᐠ ᐊᓂᔑᓂᓂᐘᐠ 
ᒥᓇ ᑲᐱᑭᐅᑫᐘᐨ ᐁᓴᑭᑐᐘᐨ᙮  ᐊᐘᔑᒣ ᑕᔑᑫᐏᓂᐣᐠ ᐅᑕᓄᑭᐏᐣ, 
ᐠᕒᐁᓯ ᐅᐏᒋᐘᐨ ᑲᐃᔑᐯᐯᔑᑯᓂᐨ ᐊᐏᔭᐣ ᐃᐦᐃᒪ ᐅᑕᔑᑫᐏᓂᐣᐠ 
ᑲᑭᑭᐡᑲᒥᓂᐨ ᔓᑲᐘᐱᓀᐏᐣ᙮ ᐅᑭᐅᑲᒪᐣ ᒥᓇ ᐁᒥᓇ ᐏᒋᐦᐃᐍᐏᓇᐣ 
ᒋᑭᐏᒋᐦᐊᐨ ᒣᑿ ᐁᐱᒥ ᒥᓄᐘᒋᐦᐃᑎᓱᐘᐨ᙮ 

ᒣᑿᐨ ᐁᐊᓄᑭᑕᑭᐣ ᔓᑲᐘᐱᓀᐏᐣ ᒥᓇ ᐅᑕᔑᑫᐏᓂᐣᐠ ᐊᓄᑭᐏᓇᐣ, 
ᐠᕒᐁᓯ ᑲᐯ ᐅᐱᒥᑲᓇᐘᐸᐣᑕᐣ ᒋᑭᐏᒋᑐᐨ ᐅᓂᑭᐦᐃᑯᒪᐣ ᒋᒥᓄᔭᓂᐨ᙮ 
ᐁᓂᑲᓂᓯᑐᒋᐣ ᒋᒥᓄᔭᓂᐨ ᐅᑎᐯᐣᒋᑫᐏᓂᐣᐠ ᒥᓇ ᐅᑕᔑᑫᐏᓂᐣᐠ 
ᐊᓂᔑᓂᓂᐘᐣ ᐁᐃᓇᑌᐠ ᐁᓂᑲᓇᑌᐠ ᑕᔑᑫᐏᓂᐣᐠ ᐱᒪᑎᓯᐏᐣ ᒥᓇ 
ᐠᕒᐁᓯ ᑲᐃᔑᐸᑭᑎᓂᑫᐨ ᐁᑭᒋᓀᐣᑕᑯᑭᐣ ᐅᐦᐅᐍ ᑲᐃᔑᑭᒋᓀᐣᑕᑯᐠ 
ᒋᑭᐊᐸᒋᑐᐘᐨ ᓂᑲᐣ ᑫᓂᐱᒪᑎᓯᐘᐨ᙮ 



5  |     ᑲᑫᐧᒋᑦ ᑭᓯᑯᐢ: ᒥᓄᔭᐃᐧᐣ ᒥᓇ ᓇᑕᐁᐧᐣᒋᑫᐃᐧᐣ
ᑲᑎᐸᒋᒧᐨ: ᐊᐣᒋ ᒪᐧᕑᐊᐢ 
ᐁᑲᐧ ᑲᓂᑕᑕᑭᑎᐱᑲᐠ ᒥᓇ ᑲᐊᓂᐅᓴᐊᐧᑭᐣ ᐊᓂᐱᓴᐣ ᑕᐱᐡᑯᐨ ᑫᑯᐣ 
ᓂᑎᔑᐃᐧᑕᒪᑯᒥᐣ ᓂᓇᐊᐧᐨ ᑭᐁᐧᑎᓄᐠ ᑕᔑᑫᐃᐧᓇᐣ ᑲᐅᒋᔭᐠ. ᒪᐊᐧᐨ 
ᐱᑯ ᐊᓂ ᒐᒋᑫᐣᑕᑲᐧᐣ ᑐᑲᐣ ᑲᓇᑕᐁᐧᐣᒋᑲᓂᐊᐧᐠ ᑲᑕᑲᐧᑭᐠ! ᐁᑲᐧ 
ᑲᐃᔑᐸᐯᔑᑲᐧᑭᐣ ᑕᔑᑫᐃᐧᓇᐣ ᓇᓇᑲ ᐅᑐᑕᓇᐊᐧ ᑲᒪᐊᐧᑐᓇᒧᐊᐧᐨ 
ᓇᑐᒥᒋᑦ ᒥᓇ ᑲᐃᔑᓇᑲᒋᑐᓂᐨ ᐅᓇᑕᐁᐧᐣᒋᑫᐣ ᒥᓇ ᐅᒪᐊᐧᒋᒋᑫᐣ. ᒪᐊᐧᐨ 
ᐅᑭᑫᐣᑕᓇᐊᐧ ᐱᑲᐧᑕᑭᐠ ᒥᓇ ᐁᐊᔭᑲᐧᒥᓯᐊᐧᐨ ᒣᑲᐧᐨ ᑲᓇᐁᐧᐣᒋᑫᐊᐧᐨ. ᐁᑲᐧ 
ᑲᔦ ᑭᒋᐦᐊᔭᐠ ᐅᑎᐸᒋᑕᓇᐊᐧ ᑲᐃᔑᓇᑲᐧᐠ ᐊᐦᑭ, ᒥᓇ ᑲᐃᔑᒋᐊᐧᐠ ᓂᐦᐱ ᒥᓇ 
ᐁᑲᐧ ᑭᑫᐣᑕᒧᐊᐧᐨ ᑫᐃᔑᑭᔑᑲᓂᐠ. ᐁᑲᐧ ᒋᑭᑫᐣᑕᒪᐣ ᑲᔭᐱᒋᑕᑭᔭᐠ ᓇᐣᑕ 
ᑲᔭᐱᒋᑭᔑᐊᐧᔭᐠ ᑲᐃᐧᒋᐦᐃᑯᐣ ᐊᓂᐣ ᑫᐃᔑᑲᐧᔭᒋᒋᑫᔭᐣ ᒥᓇ ᑫᑯ ᑭᐡᑭᑲᓇᐣ 
ᑫᑭᐡᑲᒪᓂᐣ. ᑲᑭᔓᐊᐧᑭᐣ ᒥᓇ ᑲᐸᑲᐧᑭᐣ ᑭᐡᑭᑲᓇᐣ ᒪᐊᐧᐨ ᒥᓄᓭᐊᐧᐣ ᒣᑲᐧᐨ 
ᑲᓇᑕᐁᐧᐣᒋᑲᓂᐊᐧᐠ. ᐁᑲᐧ ᑲᔦ ᐊᐧᑭᒋᐱᔑᓄᐃᐧᓇᐣ ᒥᓇ ᑲᔭᑯ ᒥᐢᑯᐅᓴᐊᐧᑭᐣ 
ᑭᐡᑭᑲᓇᐣ ᑭᒋᓀᐣᑕᑲᐧᓄᐣ ᒥᐡᑯᐨ ᑯᑕᑭᔭᐠ ᐅᓇᑕᐁᐧᐣᒋᑫᐠ ᒋᐊᐧᐸᒥᑲᐧ ᐁᑲᐧ 
ᒥᐡᑯᐨ ᒧᐢ ᒋᐃᔑᓇᐃᐧᑲᐧ. ᐁᑲᐧ ᑲᐃᐧᐣ ᒪᒥᑎᓀᐣᑕᐣ, ᑲᐧᓂᐣ ᒧᐢ ᒋᐊᐧᐸᑕᐠ 
ᑲᐃᓇᓯᓇᑌᓂᐠ ᐁᑲᐧ ᑲᐃᐧᐣ ᒋᐊᐧᐸᑕᒧᐊᐧᐨ ᑲᐸᔭᑌ ᒥᐢᑯᐅᓴᐊᐧᓂᐠ ᓇᒣᑌᑲᐧᐣ 
ᓇᐣᑕ ᐊᐡᑐᑎᐣ ᑭᐡᑲᒪᐣ.
ᐁᑲᐧ ᒪᒪᑕᐃᐧ ᐊᐸᒋᒋᑲᐣ ᒥᓇ ᒥᑫᐧᒪᑲᐣ ᐊᔭᑲᐧᒥᓯᐃᐧᐣ ᑐᑲᐣ ᒋᐅᒋᑭᑫᐣᑕᒪᐠ 
ᐊᓂᐣ ᑫᐃᔑᑭᔑᑲᐠ ᐊᓂ ᓂᑲᐣ ᒥᓇ ᑫᐅᒋᐊᔭᒥᐦᐃᑐᓇᓂᐊᐧᐠ ᑭᐡᐱᐣ 
ᑭᒋᒪᒋᓭᐃᐧᓇᐣ ᑕᑲᐧᑭᐣ. 

ᐁᑲᐧ ᐊᐧᒐᐢᑯᓂᒥᐠ ᐊᓂᔑᓇᐯᐃᐧ ᑕᔑᑫᐃᐧᓂᐠ ᑲᑭᐅᒋᐅᐱᑭᔭᐣ, ᒪᐊᐧᐨ 
ᐱᑯ ᑕᔑᓂ ᓂᑭᓇᑕᐁᐧᐣᒋᑫᒥᐣ ᑐᑲᐣ ᐁᑭᐸᑭᑕᐁᐧᔭᐠ, ᐁᑭᓇᓇᑕᐃᐧᒧᔐᔭᐠ 
ᒥᓇ ᐊᐦᑭᐤ ᒪᐡᑭᑭᐣ ᐁᑭᒪᐊᐧᑐᓇᒪᑭᐣ. ᐁᑲᐧ ᓂᒥᑕᓇ ᓂᑯᑕᐧᔓᓴᑊ ᑕᓯᔭᐦᑭ 
ᐅᑕᓇᐠ ᑭᒋᐦᐊᔭᐠ ᒥᓇ ᐅᓂᑲᓂᑕᒪᑫᐠ ᐅᑭᐅᓇᑐᓇᐊᐧᐸᐣ ᑕᓯᔭᐦᑭ 
ᒋᓇᑕᐁᐧᐣᒋᑲᓂᐊᐧᐠ. ᐁᑲᐧ ᑲᓇᓂᓱᐊᐧᐨ ᐅᓇᑕᐁᐧᐣᒋᑫᐠ ᒧᓀᐦᐅᑎᐊᐧᐠ ᐁᑲᐧ 
ᒪᐊᐧᐨ ᒥᐡᑕᐦᐃ ᑫᓂᐸᑐᐊᐧᐨ ᓂᔑᑕᓇ ᓂᐃᐧᔕᑊ ᑕᓴᐧᑲᓭ ᓇᑕᐁᐧᐣᑕᑲᐧᐣ 
ᑲᓇᑕᐁᐧᐣᒋᑲᓂᐊᐧᐠ. ᐁᑲᐧ ᑲᑭᐅᒋᒪᒋᒋᑲᑌᐠ ᒥᐡᑯᐨ ᒋᐱᒥᓇᑕᐁᐧᐣᒋᑲᓂᐊᐧᐠ 
ᒥᓇ ᒋᒪᐊᐧᑐᓂᑲᑌᐠ ᓇᑐᒥᒋᑦ ᐁᑲᐧ ᐅᐡᑲᑎᓴᐠ ᒋᓇᑕᐁᐧᐣᒋᑫᐊᐧᐨ. ᑲᐧᓂᐣ ᐁᑕ 
ᒋᓇᑕᐁᐧᐣᒋᑲᓂᐊᐧᐠ, ᒋᑲᐧᔭᒋᒋᑲᑌᐠ ᑲᔦ ᓇᑐᒥᒋᑦ ᐊᓂᐣ ᒥᓇ ᑫᐃᔑᑲᓯᑲᑌᐠ 
ᑕᐱᐡᑯᐨ ᐅᑕᓇᐠ ᑲᑭᑐᒋᑲᑌᐠ. ᐊᐦᐃ ᑲᔦ ᑕᐱᐡᑯᐨ ᑲᑭᑐᒋᑲᑌᐠ ᐅᓇᑕᐠ, 
ᒥᓇ ᑭᒋᐦᐊᔭᐠ ᒋᐊᐧᐸᑕᐦᐃᑯᔭᑲᐧ ᐱᐅᑕᓇᐠ ᐸᐡᑯᐱᒋᑫᐃᐧᐣ, ᒥᓇ ᑲᐸᑯᓇᑲᓄᐨ 
ᒧᐢ ᐁᑲᐧ ᒥᓇ ᓇᓇᑲ ᑲᐃᔑᑲᓯᑲᓂᐊᐧᐠ ᒋᑭᐡᑯᑌᐠ. ᑲᐅᔑᔭᑲᓄᐨ ᐊᓄᑯᓇ 
ᑲᔦ ᑭᑐᒋᑲᑌ ᒥᓇ ᑲᐸᐡᑯᐱᒋᑲᓂᐊᐧᐠ ᑭᑐᒋᑲᑌ. ᐁᑲᐧ ᓂᓂᑭᐦᐃᑯᓇᓇᐠ 
ᒥᓇ ᑭᒋᐦᐊᔭᐠ ᒪᐊᐧᐨ ᑭᒧᓀᐣᑕᑯᑐᐊᐧᐠ ᑕᐱᐡᑯᐨ ᐅᑫᐧᓂᐊᐧᐠ ᒋᑭᑫᐣᑕᑲᐧᑭᐣ 
ᒥᓇ ᐁᑭᐃᐧᒋᐦᐃᑯᔭᐣ ᑲᐧᔭᐠ ᒋᒥᒋᒥᓇᒪᐣ ᐊᓂᔑᓇᐯᐤ ᑭᑫᐣᑕᒪᐃᐧᐣ. ᐁᑲᐧ 
ᓂᒧᓀᐣᑕᐣ ᒋᐃᐧᑕᒪᐣ ᐁᑭᐸᑭᓇᑫᔭᐣ ᔑᔑᑊ ᑲᐸᐡᑯᐱᓇᑲᓄᐨ, ᐃᐃᐃᐃᐃ!

ᐁᑲᐧ ᑕᔑᑫᐃᐧᓂᐠ ᐅᓇᑕᐁᐧᐣᒋᑫᐠ ᐊᒥᐁᐧ ᐱᑯ ᐁᐃᔑᐱᒥ ᓇᐅᓭᐊᐧᐨ ᒥᓇ 
ᐁᓄᒋᔑᐯᐊᐧᐨ ᑲᐱᒥᔭᐦᑭᐊᐧᓂᓂᐠ. ᐁᑲᐧ ᐁᑐᒋᑲᑌᐠ ᓂᑕᔑᑫᐃᐧᓂᐠ ᑭᐡᐱᐣ 
ᐅᓇᑕᐁᐧᐣᒋᑫ ᑲᓂᓴᐨ ᒧᓱᐣ ᓇᐣᑕ ᓂᑲᐣ, ᒪᒪᐤ ᒥᑲᐧᓂᐊᐧᐣ. ᐁᑲᐧ ᐊᒥᐁᐧ ᑫᓂᐣ 
ᑭᔭᐱᐨ ᐁᑐᑕᒪᐣ ᐅᐅᒪ ᑲᑕᐃᐧᐣ ᐊᓂᔑᓇᐯᐃᐧᔭᐣ ᐊᐧᓂᓇᐊᐧᑲᐠ. ᐁᑲᐧ ᑭᐡᐱᐣ 
ᐁᑲ ᐁᑌᐱᓭᔭᐣ ᒋᑌᐸᓴᑫᔭᐣ, ᒥᐡᑯᐨ ᐊᐦᐃᐠ ᓂᒪᑎᑲᐧᓂᐠ ᐊᐃᐧᔭᐠ ᓂᑲᓇᑐᒪᐠ 
ᒋᐱᔕᐊᐧᐨ ᐁᑲᐧ ᒪᐊᐧᐨ ᑲᒥᑐᑎᐨ ᑭᒋᒋᐸᑲᐧᓇᑭᐠ ᒋᐅᔑᑐᔭᐣ ᓂᐦᑲᐳ ᓇᐣᑕ 
ᑭᒋᐸᓇᑭᑯᐠ ᒋᐅᔑᑐᔭᐣ ᒧᐢ ᒋᔕᐊᐧᓇᐳ ᐁᑲᐧ ᐊᓇᑯᓇ ᑲᔦ. ᐁᑲᐧ ᒪᐊᐧᐨ 
ᒧᓀᐣᑕᑲᐧᐣ ᐅᐅᒪ ᐱᒋᒪᑎᑲᐧᓂᐠ ᓇᓂᔭᐦᐃ ᐃᐡᑯᑌᑲᐠ ᑲᐊᐱᓇᓂᐊᐧᐠ, ᑐᑲᐣ 
ᑲᐅᔑᑕᒪᐊᐧᑕᐧ ᑎᐊᐧᐱ ᒥᓇ ᑲᑭᔑᑌᐳᓇᑕᐧ ᑭᓴᑭᔭᑲᓂᓇᓇᐠ.

ᐁᑲᐧ ᒪᐊᐧᐨ ᒥᓇ ᐅᒋᒧᓀᐣᑕᑲᐧᑭᐣ ᑕᐱᐡᑯᐨ ᒥᐡᑕᐦᐃ ᓇᑐᒥᒋᑦ ᑲᐊᔭᐠ ᑐᑲᐣ 
ᑲᒧᐡᑭᓀᐠ ᐊᑲᐧᒋᒋᑲᐣ ᐁᑲ ᑕᑲᐨ ᒋᒥᑯᐡᑲᑌᐣᑕᑲᐧᐠ. ᑲᐃᐧᐣ ᑲᑭᓇ ᐊᐃᐧᔭ 
ᐅᑌᐱᑎᐸᐦᐊᓯᐣ ᒋᓇᑕᐁᐧᐣᒋᑫᐊᐧᐨ ᓂᑕᔑᑫᐃᐧᓂᓇᓇᐣ ᐅᓴᑦ ᑲᔭᑭᑌᑭᐣ ᒋᒪᓇᐣ 
ᒥᓇ ᐱᑦᐸᐣᒋᑲᓇᐣ, ᑲᓴᓂᐤ ᐱᒥᑌ, ᐱᓴᓯᓂᐣ, ᐸᐢᑭᓯᑲᓇᐣ ᒥᓇ ᓇᑕᐁᐧᐣᒋᑫᐃᐧ 
ᒧᑭᒪᐣ. ᐁᑲᐧ, ᐊᑎᐟ ᑕᔑᑫᐃᐧᓇᐣ ᐅᑕᔭᓇᐊᐧ ᑕᔑᑫᐃᐧ ᐃᐧᒋᐦᐃᐁᐧᐃᐧᓇᐣ ᒥᓇ 
ᔓᓂᔭᐃᐧ ᐅᒋᑕᒪᓱᐃᐧᓇᐣ ᒋᑎᐸᐦᐃᑲᑌᓂᐠ ᐊᓯᓂᐣ ᒥᓇ ᓂᔭᓄᒥᓂᑲᐧᑲᐣ ᑲᓴᓂ 

ᒋᐃᐧᒋᐦᐃᑯᐊᐧᐨ ᒪᐊᐧᑐᓇᒧᐊᐧᐨ ᓇᑐᒥᒋᑦ. ᐁᑲᐧ ᑕᐢ, ᒣᑎᓂᑫᐃᐧᐣ ᐅᑕᔭᐣ 
ᐊᐃᐧᔭ ᑲᐯᔑᑯᐨ ᒥᓇ ᐅᑎᐯᐣᒋᑫᐃᐧᓂᐠ.

ᐁᑲᐧ ᐃᐧᒋᐦᐃᐁᐧᓭ ᑭᐡᐱᐣ ᑲᓇᑕᐁᐧᐣᒋᑫᐃᐧᓂᓂᐃᐧᔭᐣ ᓇᐣᑕ 
ᑲᒥᑫᐃᐧᓂᓂᐃᐧᔭᐣ ᐅᒋᐊᒍᓭᐊᐧᐣ ᒣᑎᓂᑫᐃᐧᓇᐣ ᐁᑲ ᐅᓴᑦ ᒋᒋᑫᐣᑕᒪᐣ 
ᓇᑕᐁᐧᐣᒋᑫᐃᐧᐣ, ᐁᑲ ᑲᔦ ᒋᐊᐧᓇᓭᐠ ᑭᐡᐱᐣ ᑲᐃᐧᑭᔑᑌᐳᓇᑕᐧ ᓇᑐᒥᒋᒥᓂ 
ᑭᑎᐯᐣᒋᑫᐃᐧᐣ. ᒪᐊᐧᐨ ᑲᔦ ᒧᓀᐣᑕᑲᐧᐣ ᑲᒥᑲᐧᓂᐊᐧᐠ ᒥᓇ ᑲᐊᔕᒪᑲᓄᐊᐧᐨ 
ᐅᑫᐧᓂᐊᐧᐠ ᑭᓴᑭᔭᑲᓂᐊᐧᐠ. ᐁᑲᐧ ᓂᐸᑯᓭᐣᑕᐣ ᑭᔭᐱᐨ ᒋᒧᐡᑭᓀᑐᔭᐣ 
ᑭᑕᓂᔑᓇᐯᐃᐧ ᐱᒪᑎᓱᐃᐧᐣ ᐅᐅᐁᐧ ᑲᑕᑲᐧᑭᐠ ᑐᑲᐣ ᑲᐊᐱᔭᐣ ᓇᓂᔭᐦᐃᐠ 
ᒪᑎᑲᐧᓂ ᐃᐡᑯᑌᑲᐠ ᐁᑲᐧ ᑲᒥᒋᔭᐣ ᒧᓴᐳ ᓇᐣᑕ ᓂᐦᑲᐳ ᐁᑲᐧ ᑲᐃᐧᐣ ᐊᐧᓂᑫᐣ 
ᒋᓇᓇᑯᒪᐨ ᐅᓇᑕᐁᐧᐣᒋᑫ ᒥᓇ ᒪᑎᑲᐧᓂᐠ ᑲᑭᔑᑌᐳᐨ!
ᒣᑫᐧᐨ!

bi-izhaa wiisini (come to eat!)

ᐊᐊᐧᔑᒣ ᐃᐧᑭᑫᐣᑕᒪᐣ ᐅᐅᐁᐧ 
ᐱᒧᒋᑫᐃᐧᐣ SLFNHA 

ᒐᑲᑌᐢᒋᑲᐣ ᒧᓀᐦᐃᑫᐃᐧᐣ, 
ᒪᓯᓇᐦᐊᒪᐤ

ᐱᒧᒋᑫᐃᐧᐣ SLFNHA 
ᐊᔭᒥᐦᐃᑐᐃᐧᑲᒥᑯᐠ 
ᐱᒧᒋᑫᐃᐧᐣ ᐅᐅᒪ  

communications@slfnha.com

ᐸᑭᓇᑫᐃᐧᐣ ᐊᔭ ᑕᓴᐧ 
ᑲᔭᒋᐁᐧᐸᐠ

ᐱᒧᒋᑫᐃᐧᐣ SLFNHA ᐅᑐᑕᐣ ᒐᑲᑌᐢᒋᑲᐣ ᒧᓀᐦᐃᑫᐃᐧᐣ 
2022, ᐁᑲᐧ ᓂᐃᐧᐊᐧᐸᑕᒥᓇᐣ ᑭᒐᑲᑌᐢᒋᑲᓂᐊᐧᐣ!

ᐱᒧᒋᑫᐃᐧᐣ SLFNHA ᐅᓇᑕᐁᐧᐣᑕᓇᐣ ᑭᒐᑲᑌᔑᓄᐃᐧᐣ 
ᒥᓇ ᑭᑕᔑᑫᐃᐧᐣ ᒥᐡᑯᐨ ᑲᐧᔭᐠ ᒋᐊᓄᑭᑕᒪᐧᐊᐧᔭᐠ 
ᐊᐧᐃᐧᔭᐠ ᑲᐊᓄᑲᐊᐧᔭᐠ ᐅᐅᒪ ᐱᐊᐧᐱᑯᐠ ᒥᓇ ᑫᑯᓇᐣ 
ᑲᔭᑐᐊᐧᑭᐣ. ᒪᒪᐤ ᓂᔭᓇᐣ (5) ᑎᐸᓇᒋᑲᑌᐊᐧᓄᐣ $25 
ᑲᔓᓂᔭᐊᐧᐠ ᐯᐸᐣ ᒋᐸᑭᓇᑫᔭᐣ! ᐁᑲᐧ ᑲᐸᑭᑎᓂᑲᑌᑭᐣ 
ᒐᑲᑌᐢᒋᑲᓇᐣ ᐱᒋᐁᐧᐱᓂᑲᑌ ᑭᐃᐧᓱᐃᐧᐣ ᒋᐸᑭᓇᑫᔭᐣ 
ᐊᐃᐸᑊ ᐱᐊᐧᐱᑯᐢ!

ᐁᑲᐧ ᓂᐊᐧ ᑲᐊᒋᐁᐧᐸᐠ ᓂᑲᑐᑕᒥᐣ ᒧᓀᐦᐃᑫᐃᐧᓇᐣ, 
ᐯᔑᐠ ᑕᓴᐧ ᑲᐊᒋᐁᐧᐸᐠ:

• ᓯᑲᐧᐣ / ᓯᑲᐧᐣ -> ᐅᐡᑭᐸᑲᐃᐧᐱᓯᑦ 21, 2022
• ᑕᑲᐧᑭᐣ / ᑕᑲᐧᑭᐣ -> ᒪᑯᔐᑭᔑᑲᓂᐱᓯᑦ 21, 

2022
• ᐱᐳᐣ / ᐱᐳᐣ -> ᒥᑭᓯᐱᓯᑦ 21, 2023

ᑲᐱᑭᓴᑌᑭᐣ:
• On the Land ᐃᐃᒪ ᐊᐦᑭᑲᐠ
• My Community ᓂᑕᔑᑫᐃᐧᓂᐠ
• Family ᑎᐯᐣᒋᑫᐃᐧᐣ 
• Miichim / Meal Time ᒥᒋᑦ / 

ᑲᐃᐧᓯᓂᓇᓂᐊᐧᐠ
• Healthy Living ᒥᓄ ᐱᒪᑎᓱᐃᐧᐣ

ᐊᐊᐧᔑᒣ ᐃᐧᑭᑫᐣᑕᒪᐣ ᐅᐅᐁᐧ ᐱᒧᒋᑫᐃᐧᐣ SLF-
NHA ᒐᑲᑌᐢᒋᑲᐣ ᒧᓀᐦᐃᑫᐃᐧᐣ, ᒪᓯᓇᐦᐊᒪᐤ
ᐱᒧᒋᑫᐃᐧᐣ SLFNHA ᐊᔭᒥᐦᐃᑐᐃᐧᑲᒥᑯᐠ 
ᐱᒧᒋᑫᐃᐧᐣ ᐅᐅᒪ communications@
slfnha.com

SLFNHA ᒐᑲᑌᐢᒋᑲᐣ ᒧᓀᐦᐃᑫᐃᐧᐣ!

ᒧᓀᐦᐃᑫᐃᐧᐣ ᐅᐸᑭᓇᑫᐠ
ᓂᓇᓇᑯᒪᒥᓇᐠ ᐅᐅᐁᐧ ᓯᑲᐧᐣ ᒧᓀᐦᐃᑫᐃᐧᐣ ᑲᑭᐸᑭᓇᑫᐊᐧᐨ! ᐁᑲᐧ ᒪᐊᐧᐨ ᒥᔑᐣ ᑲᒥᓇᐧᑌᓯᑭᐣ ᒐᑲᑌᐢᒋᑲᓇᐣ ᓂᑭᒥᓂᑯᒥᐣ ᐅᐅᒪ ᓀᑫᑲᒥᐠ ᐁᑲᐧ 

ᒪᐊᐧᐨ ᓂᓇᓇᑯᒧᒥᐣ ᑲᑭᒥᓂᑯᔭᐠ ᒐᑲᑌᐢᒋᑲᓇᐣ.

ᐁᑲᐧ ᐅᑫᐧᓂᐊᐧᐠ ᐅᐸᑭᓇᑫᐠ:

ᐃᐃᒪ ᐊᐦᑭᑲᐠ:
ᕑᐅᓴᓇ ᒪᑫᔾ - ᑭᒋᓇᒣᑯᓯᑊ ᐃᓂᓂᐊᐧᐠ 

ᓂᑕᔑᑫᐃᐧᐣ: ᐁᕑᒪ ᒥᑭᐢ:
ᒍᓫᐃᐣ ᑭᔑᐠ, ᐦᐊᑎᓴᐣ

ᒥᓄ ᐱᒪᑎᓱᐃᐧᐣ: 
ᒉᓫᓯ ᑭᕑᐁᐠ, ᐊᐧᓂᓇᐊᐧᑲᐠ

ᒥᒋᑦ / ᑲᐃᐧᓯᓂᓇᓂᐊᐧᐠ: 
ᐱᐠᑕᐧᕑᐃᔭ ᑲᒥᐣᓇᐊᐧᐡ, ᐊᒋᑯᓴᑲᐦᐃᑲᓂᐠ

ᑲᑭ ᑭᒋᐸᑭᓇᑫᐨ:
ᔓᓂ ᑲᑲᑲᒥᐠ, ᐊᐧᓂᓇᐊᐧᑲᐠ

ᑎᐯᐣᒋᑫᐃᐧᐣ: 
ᐸᐣᓀᓴ ᐊᐯᓫᐊ, ᐊᐧᓂᓇᐊᐧᑲᐠ

ᐱᒧᒋᑫᐃᐧᐣ SLFNHA ᑕᓯᔭᐦᑭ 

ᒥᑫᐧᐨ ᐅᑫᐧᓂᐊᐧᐠ ᐅᑐᓇᔑᐁᐧᐠ, ᐅᑭᒪᑲᓇᐠ, ᑭᒋᐦᐊᔭᐠ, ᐁᑲᐧ ᑲᔦ 
ᐅᑕᐱᑕᒪᑫᐠ ᑲᑭᐱᐃᐧᒋᐦᐃᐁᐧᐊᐧᐨ ᐅᐅᐁᐧ ᑲᐊᐦᑭᐊᐧᐠ ᒪᒪᐃᐧ 

ᒪᐊᐧᒋᐦᐃᑐᐃᐧᐣ, ᐅᐅᒪ ᑲᑭᑕᔑᑐᒋᑲᑌᐠ ᐸᕑᐦᐊᕑᐊ ᑲᐯᔑᐃᐧᑲᒥᐠ ᑕᐣᑕ ᐯ.
ᐃᐧᑲᓇᐊᐧᐸᑕᒪᐣ ᒪᓯᓇᐦᐃᑲᓇᐣ ᑲᑭᐸᑭᑎᓇᑲᑌᑭᐣ ᒪᐊᐧᒋᐦᐃᑐᐃᐧᓂᐠ ᐅᐅᒪ 
ᐃᓇᐱᐣ slfnha.com/AGM.



ᑲᐃᓇᑭᓯᐨ 
ᒋᑲᓄᑫᐣᑕᒪᓂᐣ  

ᐱᓇᑵ ᑭᓯᐢ 9 - ᓂᑕᒼ ᑲᒥᓯᐍᓯᐨ 
ᑎᐱᑭ ᑭᓯᐢ᙮ ᐱᓇᑵ ᑭᓯᐢ 

ᐱᓇᑵ ᑭᓯᐢ 25 - ᐅᐡᑭ ᑭᓯᐢ᙮ 
ᑲᐡᑭᑎᐱᑲ ᐅᐣᒋᓯᓭ ᐘᓇᐣᑯᔕᐠ 
ᒥᓇ ᑯᑕᐠ ᐊᐦᑭᐏᓇᐣ ᒋᐘᓴᑯᓀᑭᐣ 
ᒥᓇ ᐁᒪᒋᓭᑭᐣ ᒧᐣᓱᐠ ᒋᐊᒥᐘᐨ᙮   

ᑲᐡᑲᑎᓄ ᑭᓯᐢ 8 - ᑲᒥᓯᐍᓯᐨ 
ᑎᐱᑭ ᑭᓯᐢ᙮ ᑲᐡᑲᑎᓄ ᑭᓯᐢ 
ᑲᐡᑲᑎᓄ ᑭᓯᐢ 23 – ᐅᐡᑭ ᑭᓯᐢ᙮   

ᐱᐳᓂ ᑭᓯᐢ 7  - ᒪᒋᐨ 
ᑲᒥᓯᐍᓯᐨ ᑎᐱᑭ ᑭᓯᐢ ᑫᑕᑿᑭᐠ᙮ 
ᒋᑲᐡᑭᑎᐱᑲᐠ ᐃᐦᐃᐍ ᑲ 
ᐊᐦᑭᐘᐣᐠ ᐱᔕᒪᑲᐣ᙮ ᑲᑲᔐᐣᓯᐨ 
ᐊᒐᐠ ᑎᐱᑭ ᑭᓯᐢ  

ᐱᐳᓂ ᑭᓯᐢ 23 – ᒪᒋᐨ ᐅᐡᑭ 
ᑎᐱᑭ ᑭᓯᐢ ᑲᑕᑿᑭᐠ    

ᐱᐳᐣ ᐁᒪᒋᓭᒪᑲᐠ ᐱᐳᓂ ᑭᓯᐢ 
21 -22, ᐁᒐᑿᐠ ᑭᔑᑲ ᒥᓇ 
ᐁᑭᑭᓇᐘᒋᓯᐣᐠ ᐁᒪᒋᓭᒪᑲᐠ ᐱᐳᐣ

ᑕᑿᑭᐣ ᑎᐱᑭᑭᓯᓴᐠ – ᓬᐃᐣ-ᒫᕒᐃ ᒪᓂᑐᐘᐱ, 
ᑭᑫᐏᐣ ᒥᓇ ᒥᓄᔭᐏᐣ ᑲᐱᒥᐏᑐᐨ᙮
ᐁᐅᒼᐱᑭᐦᐊᐘᓱᓇᓂᐘᐣᐠ ᑭᓂᒐᓂᓯᓇᓇᐠ, 
ᑫᓂᑐᒋᑲᑌᑭᐣ ᑕᔑᑫᐏᓂᐣᐠ ᒥᓄᔭᐏᓇᐣ 

ᐅᑕᓇᐣᐠ ᑎᐸᒋᒧᐏᓂᐣᐠ, ᑭᑎᐸᒋᒥᑎᐢ ᐁᐱᑭᐅᑫᔭᐣ 
ᐅᐦᐅᒪ ᐅᐱᔑᑯᑲᐣᐠ ᐅᑕᐦᑭᒥᐘ ᑲᐃᔑᐊᑌᐠ ᑎᕒᐃᑎ 
3᙮ ᓂᐏᐏᐣᑕᐣ ᒪᐘᐨ ᐁᑭᒋᓀᐣᑕᑯᐠ ᒋᑲᑵᒋᒪᐨ 
ᑲᑭᑫᐣᑕᒧᐘᒋᐣ ᑲᑲᓇᐍᐣᑕᒧᐘᐨ ᐃᐦᐃᒪᓀᑫ 
ᑲᐃᔑᑲᐯᔑᔭᐣ, ᑎᐸᒋᒧᐏᓇᐣ ᐅᐣᒋ ᐃᓇᑎᓯᐏᓇᐣ 
ᑲᐃᔑᑭᑫᐣᑕᒧᐘᐨ ᑭᑕᔑᑫᐏᓂᐣᐠ᙮ ᐃᔑᒪᒋᑕᐣ 
ᒋᐅᓇᑐᔭᐣ ᐏᒋᐏᑎᐏᐣ ᒋᐏᑕᐱᒪᑢ ᑭᓯᐢ, ᑎᐱᑭᑭᓯᐢ, 
ᒥᓇ ᐘᓇᐣᑯᔕᐠ᙮ ᑫᐃᔑᐊᐱᑲᐸᐏᒪᑲᐠ ᒥᓄ ᐱᒪᑎᓯᐏᐣ 
ᐃᐦᐃᐍ ᒋᑭᑫᓂᒥᑎᓱᔭᐣᐠ ᑲᐃᔑᐏᒋᐏᑕᒪᐣᐠ 
ᐱᒪᑎᓯᐏᐣ᙮ 

ᐅᐦᐅᐍ ᒥᓯᑌᑲᒥᐠ ᐃᔑᑲᐯᔑᒪᑲᓄᐣ ᑲᑭᓇ ᐱᒪᑎᓯᐏᓇᐣ, 
ᑲᐘᐸᐣᒋᑲᑌᑭᐣ ᒥᓇ ᐁᑲ ᑲᐘᐸᐣᒋᑲᑌᑭᐣ᙮ ᑲᑭᓇ ᑫᑯᓇᐣ, 
ᑲᑭᓇ ᐊᐏᔭᐠ, ᑲᐡᑲᐱᒋᑫᒪᑲᓄᐣ, ᒥᑯᐡᑲᑫᒪᑲᓄᐣ ᑫᑯᓇᐣ 
ᑲᑭᓇ᙮ ᒋᒼ ᑐᒨᐣᐟ ᐏᐣᑕᒪᑫ ᑎᐸᒋᒧᐏᓇᐣ ᑲᑭᓇ ᑫᑯᐣ 
ᑲᑭᐅᔑᒋᑲᑌᑭᐣ, ᐃᐦᐃᐍ ᑎᐸᒋᒧᐏᐣ ᐃᑭᑐᓇᓂᐘᐣ 
ᐊᐦᐊᐍ ᓂᑕᒼ ᐃᓂᓂ ᐁᑭ ᑕᐸᓯᓇᑲᓀᐨ ᐃᓂᐍᓂᐘᐣ 
ᐅᓂᓯᑭᑎᓴᓇᐣ ᐁᓂᑲᓇᑌᓂᑭᐣ ᐊᐦᑭᑲᐣᐠ, ᐁᑭᓴᒥᓯᑭᐣ 
ᒪᐘᐨ ᐯᑲᐨ ᐁᓄᑭᓯᓂᑭᐣ, ᐯᑲᐨ, ᑭᔐᐏᓂᐣᐠ᙮ ᐊᓂᔑᓇᐯ 
ᑭᑲᓇᐘᐱ, ᐅᑭᐱᓯᐣᑕᐣ, ᐅᑭᓴᒥᓇᐣ, ᐅᑭᒥᓇᐣᑕᐣ, ᒥᓇ 
ᐁᑭᓴᒪᐣᑕᐣᐠ ᐱᒪᑎᓯᐏᓂᓂ ᒥᓯᐍ ᑲᐃᔑᒪᒪᑲᑌᐣᑕᑯᐠ 
ᒥᓇ ᑲᐃᔑᑭᒋᒥᔕᓂᐠ᙮ ᒥᐦᐅᐍ ᐊᓂᐣ ᑫᐅᐣᒋᑭᑫᐣᑕᒪᐣᐠ 
ᒋ ᐃᓂᓂᐏᔭᐣᐠ᙮ 

ᒥᓯᐍᐊᒋᒧᐏᐣ ᐊᐸᒋᒋᑲᑌᐘᐣ ᒋᐏᐣᒋᑲᑌᑭᐣ 
ᐊᓂᐣ ᑫᑐᒋᑲᑌᐠ ᒋᐊᔭᒥᒋᑲᑌᑭᐣ ᑎᐸᒋᒧᐏᓇᐣ ᒥᓇ 
ᐏᒋᐏᑎᐏᓇᐣ᙮ ᑎᐸᒋᒧᐏᓇᐣ ᐁᔭᔭᒥᒋᑲᑌᑭᐣ ᒥᓇ 
ᐁᒪᒪᑲᑌᐣᑕᑯᑭᐣ ᒪᒪᐤ᙮ ᐃᓂᐍᓂᐘᐣ ᑎᐸᒋᒧᐏᓇᐣ 
ᐊᓂᐣ ᐊᐦᐊᐍ ᑎᐱᑭᑭᓯᐢ ᒥᓇ ᒥᓯᑌᑲᒥᐠ ᐁᓂᒥᒪᑲᑭᐣ 
ᐁᑌᑎᐸᐡᑲᐘᑲᓀᐨ ᑭᓯᐢ ᒋᐅᐣᒋ ᑲᑭᓇ ᐊᐏᔭ ᒋᑭᑫᐣᑕᐣᐠ᙮ 
ᐅᐦᐅᒪᓀᑫ ᑲᐃᔑᐊᑌᐠ ᒥᓯᐍ ᐊᐦᑭ᙮ ᑲᓂᔑᒣᒣᐃᑭᐍᐸᐠ 
ᐃᔑᑭᑭᓇᐘᒋᒋᑲᑌᐘᐣ ᐃᐦᐃᒪ ᐅᑭᑕᑲᒥᐠ ᒥᓯᐍ 
ᐊᐦᑭᑲᐣᐠ᙮ ᐃᐦᐃᐍ ᑲᐃᔑ ᑭᔑᐸᑯᑌᐠ ᐃᐦᐃᒪ ᑭᓯᓱᑲᓂᐣᐠ, 
ᒥᓇ ᐁᑭᔑᐸᑯᑌᐠ ᑲᐃᔑᑭᑭᓇᐘᒋᓯᐠ ᒥᓇ ᐁᐅᐱᒣᑕᒪᑲᐠ 
ᐅᐦᐅᐍ ᒥᓯᐍᐊᐦᑭ ᒥᓇ ᐁᑵᑵᑭᓭᑭᐣ ᑎᓄᑲᐣ 
ᑭᔑᐸᐍᐱᓂᑲᐣ, ᓂᑲᐣ ᒥᓇ ᐅᑕᓇᐣᐠ᙮ 

ᑲᑕᑿᑭᐠ ᒧᐡᑭᓀᓭ ᑲᓂ ᐊᔭᐣᒋᓭᐠ᙮ ᑲᓂᐱᐣᐠ ᒧᑭᓂᑫᒪᑲᓄᐣ 
ᒋᓂᑕᐏᑭᒋᑫᒪᑲᑭᐣ, ᐊᓂᐱᔕᐣ ᐊᓂᐸᐣᑯᓄᐣ ᒥᓇ 
ᐊᐣᒋᓇᑯᓄᐣ᙮ ᑲᓂᑕᑿᑭᐠ ᑯᐡᑯᓯᒪᑲᓄᐣ ᑲᑭᓇ 
ᒥᑵᐣᒋᑫᐏᓇᐣ ; ᐘᐱᐏᐣ, ᒥᓇᐣᒋᑫᐏᐣ, ᓄᐣᑕᑫᐏᐣ, 
ᒥᑿᐣᒋᑫᐏᐣ, ᒥᓇ ᓴᒥᓂᑫᐏᐣ, ᐅᓄᐍᓂᐘᐣ ᒥᑯᓂᑫᐏᓇᐣ 
ᐱᒥᑎᐸᒋᒧᒪᑲᓄᐣ ᐅᐣᒋ ᑭᑕᒐᑯᓇᐣᒋᐊᓂᓴᑭᓯᐣᑭᐣ ᐃᐦᐃᒪ 

ᑲᓇᑯᐠ ᑭᐏᔭᐤᐏᓇᐣ᙮ ᑭᒥᑲᐘᓱᒥᑯᒥᐣ ᒋᑭᒋᐏᓇᒣᐣᐠ 
ᑲᒥᓌᔑᐠ ᐏᒋᐏᑎᐏᓇᐣ ᐅᐣᒋ ᑭᐣ, ᑯᑕᐠ ᐊᐏᔭᐠ, ᒥᓇ 
ᐱᒪᑎᓯᐏᐣ᙮ ᑲᑕᑿᑭᐠ ᑲᐃᓯᓭᐠ ᒋᓇᐣᑕᐍᐣᒋᑲᓂᐘᐣᐠ, 
ᒋᐊᑕᓱᓇᓂᐘᐣᐠ, ᒋᐊᔓᐏᓇᓂᐘᐣᐠ ᒋᐊᓂᑕᑲᔭᐠ᙮ ᑲᑭᓇ 
ᑫᑯᐣ ᑲᓇᑯ ᐅᑭᑕᑲᒥᐠ ᓇᑵᒋᑫᒪᑲᓄᐣ᙮ ᑲᓂᔑᐊᔭᐣᒋᓭᐠ 
ᑲᐃᔑᐍᐸᐠ ᑭᑭᓄᒪᑫᐏᐣ ᒋᑕᐱᑕᐏᓭᑭᐣ ᒋᐊᓂᒧᑭᒪᑲᐠ 
ᓯᑿᐣ ᒥᓇ ᒋᐊᓂᓂᐱᐠ ᐘᑌᐏᐣ ᒥᓇ ᑫᓂᓯᓭᐠ ᐊᓂᑕᑿᑭᐠ 
ᔕᐳᐡᑲᒪᑲᐠ, ᒥᓯᐍ ᐊᐦᑭᐣ ᐃᔕᒪᑲᐣ ᑲᐃᔑᑲᐡᑭᑎᐱᑲᐠ᙮ 

ᐏᒋᐏᑎᐏᓇᐣ ᐅᐣᒋ ᐊᐦᑭᐣ ᐅᐣᒋ ᒥᓄᐘᒋᒋᑲᑌ ᒣᑿᐨ 
ᑲᓇᐣᑕᐍᐣᒋᑲᓂᐘᐣᐠ, ᑲᐘᓂᐦᐃᑲᓂᐘᐣᐠ, ᐁᓇᑲᒋᒋᑲᑌᑭᐣ 
ᐊᐏᔭᔑᐡ ᑲᐯᔑᐏᓇᐣ, ᐁᑲᓇᐘᐸᒪᑲᓀᐘᐨ ᐊᐏᔭᔑᔕᐠ 
ᐁᑭᑭᓄᒪᑫᐘᐨ᙮ ᐁᑲ ᒪᔑ ᑲ ᐊᔭᑭᐣ ᐃᐡᑯᓂᑲᓇᐣ 
ᐊᓂᔑᓂᓂᐘᐠ ᐅᑭᐸᐸᒥᓂᔕᐦᐋᐘᐣ ᐊᐏᔭᔑᔕᐣ ᒥᓇ 
ᐁᑭᑿᔭᒋᐘᐨ ᐅᑲᐯᔑᐏᓂᐘ ᒣᑿᐨ ᐱᐳᐣᐠ᙮ᐊᓂᐣ 
ᑭᐣ ᐁᐣᑐᑕᒪᐣ ᐁᑯᐘᐣᒋᔭᐣ ᐁᑐᑕᒪᐣ ᑲᑕᑿᑭᐠ 
ᑐᑕᒧᐏᓇᐣ? ᐃᐦᐃᒪ ᒪᓂᑐᓬᐊᐣ ᒥᓂᑎᑯᐣᐠ ᐊᓂᐱᔕᐣ 
ᐊᓂ ᒪᒪᑲᓯᓇᑯᓄᐣ ᐁᐃᔑᓇᑯᑭᐣ ᐁᒥᐢᑿᑭᐣ, ᐅᓴᐘᑭᐣ, 
ᑫᐅᓴᐘᑭᐣ ᒥᓇᐊᐊᐊᐊ ᒋᐅᓴᐤᐠ᙮ ᓂᓄᑯᒼ ᒥᓇ 
ᓂᒥᔓᒼ ᐅᑭᐊᔭᐘᐘᐣ ᐋᐳᓬ ᔑᑯᐱᐣ ᑭᒧᔕᑭᓇᒥᐣ 
ᐊᐳᓬᐠ ᒣᑿᐨ ᓄᑯᒼ ᐁᐅᔑᑐᐨ ᑫᐃᔑᒪᓇᒋᑐᒋᐣ᙮ ᒥᔑᐣ 
ᐃᑭᐍᓂᐘᐠ ᐊᓂᔑᓂᓂᐘᐠ ᐅᑭᑐᑕᓇᐘ ᑭᑎᑫᐏᓇᐣ ᒥᓇ 
ᐁᑭᐅᑕᐱᓇᒧᐘᐨ ᒪᐡᑯᔑᐣ, ᐱᐣᐢ, ᑳᕒᐣ ᒥᓇ ᐊᐡᑭᒥᓇᓇᐣ᙮ 
ᑲᑭᓇ ᐅᓄᐍᓂᐘᐣ ᑐᑕᒧᐏᓇᐣ ᑭᒪᐘᒋᐦᐃᑎᐘᐠ 
ᐅᑎᐯᐣᒋᑫᐠ ᐁᑭᒥᑵᒉᐣᑕᒧᐘᐨ ᒥᓯᐍ ᐊᐦᑭ ᑲᒥᓂᐍᒪᑲᐠ᙮ 

ᐃᓂᐍᓂᐘᐣ ᑲᒥᔑᓇᑭᐣ ᒪᐡᑭᑭᐏ ᑕᐸᒋᑲᐣ 
ᑭᑭᓄᒪᑫᐏᓇᐣ, ᐃᑭᑐᓇᓂᐘᐣ ᐁᐊᐸᒋᐦᐃᐍᒪᑲᐠ 
ᑲᒪᓯᓇᐘᐠ ᒪᑲᑌ᙮ ᒥᐦᐃᒪ ᐁᔑᐊᑌᐠ ᑷᔭᐤᓇᐣ᙮ 
ᓀᐣᑲᐱᐦᐅᓄᐣᐠ ᐃᑭᑐᓇᓂᐘᐣ ᐁᓂᐸᐣᑭᔑᒧ ᑭᔑᑲ 
ᒥᓇ ᐁᐃᓀᐣᒋᑲᑌᐠ ᐱᒪᑎᓯᐏᐣ ᐁᐅᐣᒋᒪᒐᒪᑲᐠ ᒋᐊᓂ 
ᑭᒋᐦᐊᐏᔭᐣᐠ ᐃᐦᐃᒪ ᐱᒪᑎᓯᐏᓂᐣᐠ ᑭᒋᐦᐊᐏᐣ 
ᐁᐱᒋᑫᒪᑲᑭᐣ ᑭᑭᓄᒪᑫᐏᓇᐣ ᐸᐸᒥᓯᐏᐣ ᐅᐣᒋ᙮ ᒪᐡᑯᔑ 
ᐸᑭᑎᓂᑲᑌ ᒪᐡᑭᑭ ᓀᐣᑲᐱᐦᐅᓄᐣᐠ ᑫᐃᔑᑭᓯᓂᑫᔭᐣᐠ 
ᒥᓇ ᒋᑿᔭᐣᒋᔭᐣᐠ ᐅᐣᒋ ᐱᐳᐣ᙮ ᐊᓂᐣ ᑭᓇᐘ 
ᐁᐣᑐᑕᒣᐠ ᑭᑕᔑᑫᐏᓂᐣᐠ? ᑲᑵᒋᒥᐠ ᑭᑭᒋᐦᐊᒥᐘ 
ᐊᓂᐣ ᑲᐃᔑᓇᑯᐠ ᐱᒪᑎᓯᐏᐣ ᐁᑲ ᒪᔑ ᑲ ᐊᔭᑭᐣ 
ᐃᐡᑯᓂᑲᓇᐣ᙮ ᒥᓄ ᐱᒪᑎᓯᐏᐣ ᑭᐡᐳᓀᓭ ᑫᐃᓇᐸᑕᐠ, 
ᑲᐃᔑᓂᑲᑌᐠ, ᐸᑯᓭᓂᒧᐏᐣ ᒥᓇ ᐍᐣᒋᑎᐯᐣᑕᑯᓯᔭᐣ᙮ 
ᑲᐃᔑᒣᒣᐃᑭᐍᐸᐠ ᑭᑭᑭᓄᒪᑯᒥᐣ᙮ 

Saa-kih-toon-kit-anishinabemowin 
Love Your Language

Baby in cradle board –  
Tahkopitaawahson  ᑕᐦᑯᐱᑖᐊᐧᐦᓱᐣ

Beaver trap -  
Amihko Wanihikan ᐊᒥᐦᑯ ᐊᐧᓂᐦᐃᑲᐣ  

Trapline cabin –  
Wanihikewi-Waahkaahikewin   
ᐊᐧᓂᐦᐃᑫᐃᐧ ᐋᐧᐦᑳᐦᐃᑫᐃᐧᐣ 

He is paddling on a canoe –  
Pimahkwashowe  ᐱᒪᐦᑲᐧᔓᐁᐧ 

She singes it –  
Epaswaac  ᐁᐸᓵᐧᐨ

ᐊᐧᓫᐃ ᒪᑫᔾ: ᑲᐃᓀᑕᒪᑫᐨ ᐅᐅᐁᐧ ᑯᐱᐟ-
19 ᑭᒋᐊᑯᓱᐃᐧᐣ
ᑲᑎᐸᒋᒧᐨ: ᓂᐦᐠ ᔐᕑᒪᐣ
ᐁᑲᐧ ᑲᐱᐳᐠ 2020 ᑯᐱᐟ-19 ᑭᐃᐧᒋᑲᑌ ᐊᐱᐣ 
ᒥᓯᐁᐧ ᐅᐅᒪ ᒥᓄᔭᐃᐧᓂᐠ ᐁᐊᓂᒥᓭᐦᐃᐁᐧᒪᑲᐠ. 
ᐁᑲᐧ ᓇᐱᐨ ᑭᐃᐡᐱᓭ ᐅᐊᐧᐁᐧ ᐊᑯᓱᐃᐧ ᒪᐣᒍᐢ 
ᐊᐱᐣ ᒥᓯᐁᐧ ᐁᑭᑎᐯᐣᑕᐠ ᑭᐱᒪᑎᓱᐃᐧᓂᓇᐣ ᒥᓇ 
ᐁᑭᓂᒋᔭᒪᑲᑭᐣ ᐅᑫᐧᓂᐊᐧᐣ ᑭᑕᔑᑫᐃᐧᓂᓇᓇᐣ. ᐁᑲᐧ 
ᐊᐱᐣ ᐅᑫᐧᓂᐊᐧᐣ ᐃᐧᑕᒪᑫᐃᐧᓇᐣ ᑲᐱᑕᑯᔑᓄᒪᑲᑭᐣ, 
ᑕᐱᐡᑯᐨ ᐊᓂᐣ ᒪᔭᑦ ᑫᐃᔑᓂᑲᑕᒪᐠ ᓂᑲᐣ 
ᓂᔑᔭᐦᑭ ᑲᐃᐧᐣ ᑭᒋᐅᒋᑕᑲᐧᐠ ᐊᓂᔑᓂᓂᒧᐃᐧᓂᐠ, 
ᐃᓂᓂᒧᐃᐧᓂᐠ ᐁᑲᐧ ᐊᓂᔑᓇᐯᒧᐃᐧᓂᐠ.

ᐁᑲᐧ ᑲᐃᓀᒋᑲᑌᑭᐣ ᐅᐡᑭ ᐁᑲᐧ ᒥᓇ ᐁᑲ 
ᑲᑭᑫᐣᑕᒪᑭᐣ ᐃᑭᑐᐃᐧᓇᐣ ᓂᐡᑕᑦ ᑲᒪᒋᓭᐠ ᐅᐅᐁᐧ 
ᑭᒋᐊᑯᓱᐃᐧᐣ ᐁᐦᐊ ᓂᑲᐣ ᑭᓀᑕᒪᑫ ᐊᐧᕑᐃ ᒪᑫᔾ 
(ᐊᐦᐃ ᒪᔭᑦ ᐅᒋ ᐊᒋᑯᓴᑲᐦᐃᑲᓂᐠ - ᐱᐅᑕᓇᐠ 
ᑭᒋᐅᑭᒪᑲᐣ, ᐅᐣᑌᕑᐃᔪ ᑭᒋᐅᑭᒪᑲᐣ ᐁᑲᐧ 
ᐅᑕᓄᑭᑕᒪᑫ ᐅᐅᒪ ᐊᓂᔑᓇᐯᐃᐧ ᐅᑭᒪᐃᐧᓂᐠ 
ᒥᓇ ᒪᐡᑭᑭᐃᐧ ᐱᒧᒋᑫᐃᐧᓂᐠ). ᐁᑲᐧ ᐊᓂᒥᓭᐃᐧᓇᐣ 
ᒥᓇ ᓄᑕᓭᐃᐧᓇᐣ ᑭᑕᑲᐧᓄᐣ ᑭᐱᒧᒋᑫᐃᐧᓂᓇᐠ 
ᑕᐱᐡᑯᐨ ᐅᐊᐧᐁᐧ ᑭᒋᐊᑯᓱᐃᐧ ᒪᐣᒍᐢ ᑲᑭᑭᔑᐡᑲᐨ. 
ᐁᑲᐧ ᑲᒪᒪᒐᓂᐊᐧᐠ ᒥᓇ ᑲᐸᐱᔕᓂᐊᐧᐠ ᑕᔑᑫᐃᐧᓇᐣ 
ᑭᑭᐱᑎᓂᑲᑌ ᑕᐱᐡᑯᐨ ᒪᐡᑭᑭᐃᐧ ᐱᒧᒋᑫᐃᐧᐣ ᐁᑲᐧ 
ᑕᔑᑫᐃᐧᓇᐣ ᐁᑭᒪᒥᑎᓀᐣᒋᑲᑌᑭᐣ. ᐁᑲᐧ ᒪᒪᑕᐃᐧ 
ᐱᐊᐧᐱᐠ ᒥᓇ ᐊᐧᐊᐧᑌ ᓇᑐᑕᒧᐃᐧᐣ ᑭᔭᐸᑕᐣ 
ᑲᑎᐸᒋᒧᑕᐊᐧᑲᓄᐊᐧᐨ ᑕᔑᑫᐃᐧᓇᐣ. ᐁᑲᐧ ᐊᒥᐦᐅᒪ 
ᐊᐧᓫᐃ ᒪᑫᔾ ᑲᑭᐃᐧᒋᑕᐧᐨ ᑫᒋᓇᐨ ᑲᐧᔭᐠ ᐃᐧᒋᑫᐃᐧᐣ 
ᐁᑭᒥᓇᑲᓄᐊᐧᐨ ᐊᐃᐧᔭᐠ ᐁᑲᐧ ᑲᔦ ᐁᑭᐊᓂᔑᓂᓂᒧᐨ 
ᑲᐃᓀᑕᒪᑫᐨ.

ᐁᑲᐧ ᑕᐱᐡᑯᐨ ᐅᑎᓀᐣᑕᒧᐃᐧᐣ ᐅᐊᐧᐁᐧ ᐊᐃᐧᔭ 
ᑐᑲᐣ ᑲᓂᑲᓂᑕᒪᑫᐨ ᑭᑕᔑᑫᐃᐧᓂᓇᓇᐣ ᑫᑯᓀᓇᐣ 
ᒪᐊᐧᐨ ᐁᑭᑭᒋᓀᐣᑕᒪᓂᐣ?

ᐁᑲᐧ ᑭᐡᐱᐣ ᑲᑲᓇᐊᐧᐸᒋᑲᑌᐠ ᑐᑲᐣ ᑎᐯᐣᒋᑫᐃᐧᐣ 
ᐁᑲᐧ ᐊᒥᐦᐅᐁᐧ ᒪᐊᐧᐨ ᑲᑭᑭᒋᓀᐣᑕᑲᐧᐠ. ᐁᑲᐧ ᐯᔑᐠ 
ᑫᑯᐣ ᒪᐊᐧᐨ ᑲᑭᒋᓀᐣᑕᑲᐧᐠ ᑕᐱᐡᑯᐨ ᐁᑭᐱᒥᐊᔭᒥᔭᑲᐧ 
ᓂᓂᒐᓂᔕᐠ, ᓄᓯᓴᐠ, ᐁᑲᐧ ᓂᑕᓂᑯᑕᐸᓇᐠ 
ᐁᑭᐃᐧᑕᒪᐊᐧᑲᐧ ᐊᓂᐣ ᒪᔭᑦ ᑲᐃᓇᑲᒥᑲᐠ. ᐁᑲᐧ 
ᓂᑭᐃᐧᑕᒪᐊᐧᐠ ᑫᑯᓀᐣ ᑲᐃᐧᑐᒋᑲᑌᓂᐠ ᑕᐱᐡᑯᐨ 
ᐊᐱᐣ ᐅᓇᒋᑫᐃᐧᓇᐣ ᒋᑕᑲᐧᑭᐣ ᒋᑲᓇᐁᐧᓂᒥᑯᔭᐠ 
ᒥᓇ ᒋᓇᑕᒪᑯᔭᐠ ᑭᑕᐦᑭᒥᓇᐠ. ᐁᑲᐧ ᒥᓇ 
ᓂᑭᔑᓂᓯᑐᑕᐣ ᐅᑫᐧᓂᐊᐧᐣ ᓄᐱᒥᐠ ᑲᑕᑲᐧᑭᐣ 
ᑕᔑᑫᐃᐧᓇᐣ ᒋᐃᐧᒋᐦᐃᑯᐊᐧᐨ. ᐁᑲᐧ ᓂᑭᔭᓂᑭᑫᐣᑕᐣ 
ᑭᑕᓂᔑᓂᓂᒥᓇᓇᐠ ᒋᐊᐸᒋᑐᐊᐧᐨ ᐅᑕᐦᑭᒧᐊᐧ 
ᑫᐅᒋᑲᓇᐁᐧᓂᒥᑎᓱᐊᐧᐨ. ᑎᐱᓀᑲ ᐊᐧᑲᐦᐃᑲᓀᔕᐣ 
ᐅᑕᔭᓇᐊᐧ, ᒥᓇ ᐱᑲᐧᑕᐦᑭᐠ ᑲᑕᔑᑫᐊᐧᐨ, ᒥᓇ 
ᒋᐃᔓᓇᐊᐧᐨ ᐅᑎᐯᐣᒋᑫᐃᐧᓂᐊᐧᐣ ᒣᑲᐧᐨ ᐅᐅᐁᐧ 
ᑲᐃᔑᓭᓂᐠ. ᐁᑲᐧ ᐅᐅᐁᐧ ᒪᐊᐧᐨ ᑭᑭᒋᓀᐣᑕᑲᐧᐣ ᐊᐱᐣ 
ᑲᑭᓴᑲᑭᓇᓂᐊᐧᐠ ᒥᓇ ᑲᐧᔭᐠ ᑲᑭᑲᓇᐁᐧᓂᒥᑎᓯᔭᐠ. 
ᐁᑲᐧ ᐅᑫᐧᓂᐊᐧᐣ ᒪᐊᐧᐨ ᑭᑭᒋᓀᐣᑕᑲᐧᓄᐣ ᑕᐱᓀᑲ, 

ᑭᓇᐊᐧᐨ ᑲᐊᓂᔑᓇᐯᐃᐧᔭᐠ, ᑭᑭᔕᐁᐧᓂᒥᑯᒥᐣ 
ᐅᑫᐧᓂᐊᐧᐣ ᑫᑯᓇᐣ ᑲᑕᑲᐧᑭᐣ ᑕᐱᐡᑯᐨ ᐁᑲ 
ᑲᑕᑲᐧᑭᐣ ᐃᐃᒪ ᔕᐊᐧᓄᐠ.

ᐊᓂᐣ ᑲᑭᑐᑕᒪᐣ ᐅᑫᐧᓂᐊᐧᐣ ᒋᐃᓀᑐᔭᐣ 
ᐃᑭᑐᐃᐧᓇᐣ ᑲᑭᐊᐸᑕᑭᐣ ᑐᑲᐣ ᐅᑕ ᐁᑲ ᐅᐅᒪ 
ᒥᓯᐁᐧ ᐊᐦᑭᐠ ᑲᑭᐅᒋᓄᒋᑲᑌᑭᐣ ᐁᑲᐧ ᑫᑯᓀᓇᐣ 
ᑲᑭᐊᓂᒥᒋᑫᒪᑲᑭᐣ?

ᐁᑲᐧ ᑲᐃᓂᐁᐧᒋᑲᑌᐠ ᐅᐅᐁᐧ ᑯᐱᐟ-19 ᓇᐱᐨ 
ᓂᐡᑕᑦ ᑭᐊᓂᒪᐣ ᒥᓇ ᐁᑭᐅᐡᑭ ᐃᑭᑐᓇᓂᐊᐧᐠ 
ᑲᑭᐅᔑᒋᑲᑌᐠ ᐅᓴᑦ ᐅᐊᐧᐁᐧ ᑭᒋᑯᓱᐃᐧ ᒪᐣᒍᐢ. 
ᐁᑲᐧ ᐅᐅᐁᐧ ᐃᑭᑐᐃᐧᐣ ᑯᐱᐟ-19, ᑲᑭᐅᒋᑕᑲᐧᐠ. 
ᓂᑭᒪᒥᑎᓀᐣᑕᐣ ᐃᑭᑐᐃᐧᐣ ᐊᑯᓱᐃᐧᐣ, ᓇᐣᑕ 
ᐃᓇᐱᓀᐃᐧᐣ ᐅᐅᒪ ᐊᓂᔑᓂᓂᒧᐃᐧᓂᐠ. ᐁᑲᐧ 
ᑲᐧᕑᐅᓇᐸᔾᐊᐢ ᒪᔭᑦ ᑫᑲᐟ ᐃᑭᑐᐃᐧᐣ ᐁᑲᐧ 
ᓂᑭᐃᔑᓂᑲᑕᐣ, ᑭᒋᓇᐱᓀᐃᐧᐣ, ᑭᒋᐊᑯᓱᐃᐧᐣ 
ᐁᑲᐧ ᑲᐃᐧᐣ ᑫᑯᐣ ᐃᑭᑐᐃᐧᓇᐣ ᒋᑕᑲᐧᑭᐣ 
ᑲᐃᓂᒋᑲᑌᐠ ᐸᐣᑕᒥᐠ ᐁᑲᐧ ᓂᑲᒪᒋ ᐃᐧᑕᓇᐣ 
ᐅᑫᐧᓂᐊᐧᐣ ᐅᐡᑭ ᐃᑭᑐᐃᐧᓇᐣ ᑲᐃᒋᑲᑌᑭᐣ. 
ᐁᑲᐧ ᑭᔭᐱᐨ ᐅᐅᐁᐧ ᓂᑐᔑᑐᒥᓇᐣ ᐊᓂᐣ ᒪᔭᑦ 
ᑫᐃᔑᓂᑲᑌᑭᐣ ᐅᐡᑭ ᐃᑭᑐᐃᐧᓇᐣ.

ᐁᑲᐧ ᒪᐡᑭᑭᐃᐧᓂᓂᐊᐧᐠ ᐃᐧᓇᐊᐧ ᑲᑭᓇ ᐃᑭᑐᐃᐧᓇᐣ 
ᐅᑕᔭᓇᐊᐧ ᐁᑲᐧ ᑫᓂᐣ ᓂᑭᐸᑭᑎᓂᑎᐢ ᑕᐱᐡᑯᐨ 
ᒋᑲᑫᐧᓂᓯᑐᑕᒪᐣ ᐊᓂᐣ ᒪᔭᑦ ᑲᑲᑫᐧᐃᑭᑐᐊᐧᐨ. 
ᐁᑲᐧ ᐊᒥᐦᐅᒪ ᑲᑭᐅᒋᑲᑫᐧᑭᑫᐣᑕᒪᐣ ᑫᑯᓀᐣ 
ᒪᔭᑦ ᐅᐅᐁᐧ ᐃᔑᓭᐃᐧᐣ ᐁᑲᐧ ᐊᐱᐣ ᑲᑭ 
ᐊᓂᔑᓂᓂᒧᐣᑕᒪᐣ. ᐁᑲᐧ ᑲᔦ ᑕᔑᓀ ᑫᒋᓇᐨ 
ᑲᐧᔭᐠ ᐃᐧᑕᒪᑫᐃᐧᐣ ᒋᒥᓇᑲᓄᐊᐧᐨ ᐊᐃᐧᔭᐠ 
ᑕᐱᓀᑲ, ᑭᐡᐱᐣ ᐁᑲ ᐅᐅᐁᐧ ᐅᒋᑐᑕᒪᐠ, ᐊᐱᐣ 
ᒋᐅᒋᒪᒋᓭᐊᐧᐨ ᐅᒥᓄᔭᐃᐧᓂᐊᐧᐠ. ᐁᑲᐧ ᒪᒪᑕᐃᐧ 
ᐱᐊᐧᐱᐠ ᑭᒪᒋᒋᑫᒪᑲᐣ ᐁᑲ ᑲᐃᐧᐣ ᑲᐧᔭᐠ 
ᐁᑭᐅᒋᐃᐧᑕᒪᑫᒪᑲᐠ. ᒪᐊᐧᐨ ᑭᑭᒋᓀᐣᑕᑲᐧᐣ 
ᐊᐃᐧᔭᐠ ᒋᑭᑫᐣᑕᒧᐊᐧᐨ ᐱᐊᐧᐱᑯ ᑎᐸᒋᒧᐃᐧᐣ 
ᑲᐅᒋᒪᑲᐠ ᐁᑲ ᑕᔑᓀ ᑲᐧᔭᐠ ᐁᐃᓇᒋᒧᒪᑲᐠ. 
ᐁᑲᐧ ᑕᐢ, ᐅᐅᐁᐧ ᑲᐧᐣᑕ ᐃᓇᒋᒧᐃᐧᐣ, ᒥᔑᐣ 
ᐊᐃᐧᔭᐠ ᓂᑲᐅᒋᐊᐧᓂᔭᒥᓇᐠ. ᐁᑲᐧ ᒥᓇ, ᐅᐅᐁᐧ 
ᑲᐧᔭᐠ ᐃᓀᑕᒪᑫᐃᐧᐣ ᒪᐊᐧᐨ ᑭᑭᒋᓀᐣᑕᑲᐧᐣ.

ᐃᑭᑐᐃᐧᓇᐣ ᑐᑲᐣ ‘ᓴᑲᑭᓂᑎᓱᐃᐧᐣ / 
ᑭᐸᐧᐦᐊᑲᓄ’ ᐊᓂᐣ ᐁᐃᔑᒪᒥᑎᓀᐣᑕᒪᐣ. ᐁᑲᐧ 
ᐃᐧᑕᐣ ᐊᓂᐣ ᑲᐃᑭᑐᒪᑲᑭᐣ ᐅᑫᐧᓂᐊᐧᐣ ᓂᔑᐣ 
ᐃᑭᑐᐃᐧᓇᐣ ᑐᑲᐣ ᑲᐃᐧᒪᒐᔭᐣ ᑲᐃᔑᑕᔭᐣ ᐁᑲᐧ 
ᐊᑎᐟ ᐅᓇᒋᑫᐃᐧᓇᐣ ᑲᑕᑲᐧᑭᐣ?

ᑲᐃᓂᐁᐧᒋᑲᑌᐠ ᐅᐅᐁᐧ ᐃᑭᑐᐃᐧᐣ, 
ᓴᑲᑭᓂᑎᓱᐃᐧᐣ, ᐁᑲᐧ ᐃᑭᑐᒪᑲᐣ, “ᒋᐃᔕᔭᐣ 
ᓇᐣᑕ ᒥᓇ ᒋᑲᓇᐁᐧᓂᒥᑎᓯᔭᐣ ᐃᐃᒪ.” ᐁᑲᐧ 

ᐅᐅᐁᐧ ᑯᑕᐠ ᐃᑭᑐᐃᐧᐣ ᒪᐊᐧᐨ ᑭᒋᑐᒋᑲᑌ ᑐᑲᐣ 
ᐊᐃᐧᔭᐠ ᒋᑲᓇᐁᐧᓂᒪᑲᓄᐊᐧᐨ ᑲᓴᑲᑭᓇᑲᓄᐊᐧᐨ. 
ᐁᑲᐧ ᓂᑭᑫᐣᑕᓇᐸᐣ ᐁᑭᑲᓄᓇᐠ ᓂᒋᑫᐧᓭ ᒣᑲᐧᐨ 
ᐁᑭᐸᐧᐊᐧᑲᓄᐨ ᐁᑲᐧ ᑲᑭᐊᐸᒋᑐᐨ ᐃᑭᑐᐃᐧᐣ, 
ᑭᐸᐧᐦᐊᑲᓄ, ᐁᑲᐧ ᐃᑭᑐᒪᑲᐣ ᑕᐱᐡᑯᐨ ᐁᐊᔭᐨ ᐅᐅᒪ, 
“ᑭᐸᐧᐃᐧᑐᑲᒥᑯᐠ.” ᐊᒥᐦᐅᐁᐧ ᑲᔭᐸᑕᐠ ᑭᐸᐧᐦᐊᑲᓄ. 
ᐁᑲᐧ ᑲᔦ ᒋᐊᔭᑲᐧᒥᓯᔭᐠ ᐁᑲ ᐸᑲᐣ ᒋᓇᐸᒋᑐᔭᐠ 
ᐃᑭᑐᐃᐧᓇᐣ. ᐁᑲᐧ ᒥᓇ ᒋᓂᓯᑕᐃᐧᓇᒪᑭᐣ ᑐᒋᑫᐃᐧᓇᐣ 
ᒣᑲᐧᐨ ᓴᑲᑭᓂᑎᓱᐃᐧᐣ ᒥᓇ ᑭᐸᐧᐦᐊᑲᓄ. ᐁᑲᐧ ᐊᒥᐦᐅᐁᐧ 
ᑲᑭᐅᒋ ᐸᑲᐣ ᐃᓂᐁᐧᑐᔭᐣ ᐅᑫᐧᓂᐊᐧᐣ ᓂᔑᐣ 
ᐃᑭᑐᐃᐧᓇᐣ.

ᐊᓂᐣ ᐁᐃᓀᐣᑕᒪᐣ ᐊᐱᐣ ᑫᐃᔑᒪᒐᓂᐊᐧᐠ ᒥᓇ 
ᑫᐃᔑᐃᐧᒋᐱᒪᑎᓯᑲᑕᒪᐠ ᑯᐱᐠ ᐊᑯᓱᐃᐧᐣ?

ᐁᑲᐧ ᒋᑭᑫᐣᑕᒪᐠ ᐅᐅᐁᐧ ᑯᐱᐟ ᐊᐱᐣ ᒪᐊᐧᐨ ᑭᓇᐧᑲᐡ 
ᒋᐱᒥᑕᑲᐧᐠ. ᐁᑲᐧ ᑲᔦ ᐊᐃᐧᔭᐠ ᒋᓂᓯᑐᑕᒧᐊᐧᐨ 
ᑐᑲᐣ ᐱᑯ ᑕᓯᔭᐦᑭ ᐊᑯᑭᒧᐊᐧᐱᓀᐃᐧᐣ ᒋᐃᔑᓭᒪᑲᐠ, 
ᒥᓇ ᑲᐧᔭᐠ ᒋᑲᓇᐁᐧᓂᒥᑎᓯᔭᐣ. ᐁᑲᐧ ᑫᑭᓇᐊᐧᐨ 
ᒋᐅᑕᐱᓇᒪᐠ ᐸᐸᒥᓯᐃᐧᐣ ᑕᐱᐡᑯᐨ ᐅᐅᐁᐧ 
ᑲᐃᔑᐸᐯᔑᑯᔭᐠ. ᐊᑎᑲ ᐅᑕ ᐅᐅᐁᐧ ᐯᔑᐠ ᑐᑲᐣ 
ᒋᐃᐧᒋᐦᐃᐊᔭᑲᐧ ᑭᑎᐯᐣᒋᑫᐃᐧᓇᓇᐣ ᐃᐃᒪ ᐱᑲᐧᑕᐦᑭᑲᐠ. 
ᐁᑲᐧ ᑲᔦ ᒪᒪᑕᐃᐧ ᐱᐊᐧᐱᐠ ᐱᑯᔭᐣᑎ ᑲᓂᑕᑲᐧᐠ ᐅᐅᒪ 
ᑭᑕᔑᑫᐃᐧᓂᓇᓇᐣ ᑭᔭᑦ ᑭᓂᒐᓂᔑᓇᓇᐠ ᒋᑕᔑᑫᐊᐧᐨ 
ᐱᑲᐧᑕᐦᑭᐠ ᐁᑲᐧ ᑲᔦ ᒋᐅᒋᐱᒥᐡᑯᓄᐊᐧᐨ ᒣᑲᐧᐨ 
ᐃᐃᒪ ᑕᔑᑫᐊᐧᐨ. ᐁᑲᐧ ᒪᐊᐧᐨ ᐅᐅᐁᐧ ᐅᒋᒪᓱᐃᐧᐣ 
ᑲᒥᓂᑯᔭᐠ ᑕᐱᐡᑯᐨ ᐸᑲᐣ ᒋᐃᔑᒪᒥᑎᓀᐣᑕᒪᐠ ᑭᓇᐊᐧᐨ 
ᑲᐊᓂᔑᓂᓂᐃᐧᔭᐠ.

ᐅᓴᐘ ᐱᐸᑭᐘᐣ ᑭᔑᑲ ᐃᔑᐊᔭᒪᑲᐣ ᐅᓴᐘᐸᑲ ᑭᓯᐢ 30᙮ ᐘᓂᓇᐘᐣᐠᑲᐣᐠ 
ᐊᓂᔑᓂᓂ ᐊᐦᑯᓯᐏᐣ ᐱᒥᐏᒋᑫᐏᐣ ᑭᒋᓀᐣᑕᑯᐣ ᐁᐏᒋᑐᐘᐨ or-
angeshirtday.org᙮

ᑭᑲᐣᒋᓂᔕᐦᐅᑯᓇᐘ ᑲᑭᓇ ᐊᐏᔭ ᒣᑿᐨ ᐅᓴᐘᐸᑲ ᑭᓯᐢ 30 ᒋᐱᓯᑲᒣᐠ 
ᑲᐅᓴᐘᐠ ᑭᑭᐡᑲᒋᑲᐣ, ᒥᓇ ᒋᐱᓯᐣᑕᒪᐣ ᒥᓇ ᒋᓇᐣᑕᐘᐸᐣᑕᒪᐣ 
ᐅᑎᐸᒋᒧᐏᓂᐘ ᑲᑭᔕᐳᐡᑲᒧᐘᐨ ᒥᓇ ᐅᑎᐯᐣᒋᑫᐏᓂᐘ ᐅᐣᒋ ᐸᐊᑿᑕᑭᐣᐠ 
ᑭᑭᓄᒪᑎᐏᑲᒥᑯᐣ᙮  

ᑭᑫᐣᑕᐣ, ᑲᑭᓇ ᐊᐘᔑᐡ ᑭᒋᓀᐣᑕᑯᓯ᙮ 
ᑲᑭᑭᐡᑲᒥᐣ ᑲᐅᓴᐘᐠ ᐊᓂᐡ ᑲᑭᑭᐡᑭᑲᑌᐠ ᑲᐅᓴᐘᐠ ᐱᐸᑭᐘᓇᐣ ᐅᐣᒋ 
ᑭᑭᓄᒪᑫᒪᑲᐣ ᑲᑭᓇᑲᐡᑲᒧᐘᐨ ᐃᓂᐍᓂᐘᐣ ᑫᑯᓇᐣ ᑲᓇᑲᐡᑭᑫᒪᑲᑭᐣ 
ᐊᐘᔑᔕᐠ ᑲᐅᐣᒋᔕᑵᓂᒧᐘᐨ, ᒥᓇ ᑲᐃᔑᐊᔓᑕᒪᔭᐣᐠ ᐅᐣᒋ ᒪᒉᐣᒋᑫᐏᐣ ᒥᓇ 
ᓇᓀᑲᒋᐦᐃᐍᐏᐣ ᑲᒥᑭᑲᑌᑭᐣ᙮ 

ᑎᐸᒋᒧᐏᐣ ᐅᐣᒋ ᐅᓴᐘ ᐱᐸᑭᐘᐣ ᑭᔑᑲ 

“ᑭ ᐃᔕᓇᐸᐣ ᑭᑭᓄᒪᑎᐏᑲᒥᑯᐣᐠ ᒥᓂᑯᐠ ᐯᔑᑯ ᐊᐦᑭᐏᐣ᙮ ᐁᑭ ᐊᓂ ᑯᑖᓱᐱᐳᓀᔭᐣ᙮ 
ᑲᐏᐣ ᒥᑕᐦᐃ ᑐᐣᒋᐊᔭᐘᓯᒥᐣ ᒥᑕᐦᐃ ᔓᓂᔭ, ᒥᓇ ᑲᐏᐣ ᑫᑯᐣ ᒋᐅᐣᒋᐊᔭᒪᑲᐠ 
ᐊᔕᐣᑎᓇᐣ, ᔕᑯᐨ ᓄᑯᒥᒪ ᐅᑭᑲᐡᑭᑐᐣ ᒋᐊᔭᑕᒪᐏᔑᐨ ᑲᐅᐡᑭᔭᐘᐠ ᑫᑭᑭᐡᑲᒪᐣ ᐊᐱ 
ᐊᓂᔕᔭᐣ ᑭᑭᓄᒪᑎᐏᑲᒥᑯᐣᐠ᙮ ᐁᑭᑫᐣᑕᒪᐣ ᐁᐱᐣᑎᑫᔭᐣ ᕒᐋᐱᐣᓴᐣ ᐅᑕᑕᐍᑲᒥᐠ ᒥᓇ 
ᐁᑭᐅᑕᐱᓇᒪᐣ ᐁᐘᓴᑯᓀᓭᐠ ᑲᐅᓴᐘᐠ ᐱᐸᑭᐘᐣ᙮ ᐁᐊᔭᒪᑲᑭᐣ ᓴᑭᐸᓇᐣ ᒥᓇ ewasapi-
wank, ᐁᑯ ᐁᑭᓀᐣᑕᒪᐣ ᐁᒥᓄᔑᔑᔭᐣ ᒥᓇ ᐁᑭ ᑭᒋᓀᐣᑕᒪᐣ ᒋᔕᔭᐣ ᑭᑭᓄᒪᑎᐏᑲᒥᑯᐣᐠ! 
ᔕᑯᐨ, ᑲᓂᑕᑯᔑᓇᐣ ᑭᑭᓄᒪᑎᐏᑲᒥᑯᐣᐠ, ᑭᐘᓴᑯᓀᐱᓂᑯ, ᒥᓇ ᐁᑭᐅᑕᐱᓇᒧᐘᐨ 
ᑭᑭᐡᑲᒋᑲᓇᐣ, ᐃᐦᐃᐍᓂ ᑲᔦ ᑲᐅᓴᐘᐠ ᐱᐸᑭᐘᐣ᙮ ᑲᐏᐣ ᐏᑲ ᒥᓇᐘ ᑐᐣᒋᐘᐸᐣᑕᓯᐣ, 
ᐃᑭᐍᓂᐘᐠ ᑯᑕᑭᔭᐠ ᐊᐘᔑᔕᐠ ᐅᑭᑭᑭᐡᑲᓇᐘ᙮ ᑲᐏᐣ ᑐᐣᒋ ᓂᓯᑐᑕᓯᐣ ᐁᑯᓀᐣ ᐁᑲ 
ᐍᐣᒋᐏᑭᐍᒥᓂᑯᔭᐣ, ᓂᐣ ᔕ ᐃᐦᐃᐍ! ᐃᐦᐃᐍᑕᐡ ᐊᐱ ᑲᒪᓯᓂᓯᐣᐠ ᐅᓴᐘ ᑲᐯᐦᐃ 
ᐁᑭᒥᑲᐍᐣᑕᒪᐣ ᐃᐦᐃᐍ ᐅᐣᒋ ᒥᓇ ᐃᐦᐃᐍ ᑲᐃᓀᐣᑕᒪᐣ ᐁᑲ ᐁᑭᒋᓀᐣᒋᑲᑌᐠ, ᐁᑲ ᐊᐏᔭ 
ᐁᑭᒋᓀᓂᒥᔑᐨ ᒥᓇ ᐁᑭᓀᐣᑕᒪᐣ ᑕᐱᐡᑯᐨ ᐊᐏᔭ ᑲᑲ ᐊᐣᑭᓱᐨ᙮ ᔕᑯᐨ ᑭᐊᓂᓯᑐᑕᐣ, 
ᐃᓂᐍᓂᐘᐣ ᐃᓀᐣᑕᒧᐏᓇᐣ ᐁᑲ ᑫᑯᐣ ᐁᐃᓇᑭᓱᔭᐣ ᒥᓇ ᐁᑲ ᑭᒋᓀᓂᒥᑯᔭᐣ, ᐁᑭᔑ 
ᐘᐸᐣᑕᐦᐃᑯᔭᐣ ᐃᐦᐃᒪ ᓂᑕᒼ ᑲᑕᑯᔑᓇᐣ ᑭᑭᓄᒪᑎᐏᑲᒥᑯᐣᐠ ᐁᑭᓯᓭᐦᐃᑯᔭᐣ ᑲᑭᔑᐱᒪᒋᑐᔭᐣ 
ᐱᒪᑎᓯᐏᐣ ᒥᔑᓄ ᐊᐦᑭᐏᐣ᙮᙮᙮ᓂ ᓇᐣᑕᐍᐣᑕᐣ ᑲᐅᓴᐘᐠ ᐱᐸᑭᐘᐣ!” 

ᐱᓬᐃᐢ (ᒐᐠ) ᐍᑊᐢᑕᐟ, ᐊᓂᒧᔑ ᓯᐱᐣᐢ, BC

ᐅᓴᐘ ᐱᐸᑭᐘᐣ ᑭᔑᑲ ᐃᔑᐊᔭᒪᑲᐣ ᐅᓴᐘᐸᑲ ᑭᓯᐢ 30

ᓇᐱ ᐃᐡᑯᓄᐃᐧᐣ ᑲᑫᐧᑌᐃᐧᐣ & 
ᓇᑲᐁᐧᔑᒋᑫᐃᐧᐣ ᐅᐊᐧᐁᐧ ᓭᕑᐊ ᓴᑲᒧᑐ

ᐃᐧᑕᒪᐃᐧᔑᓇᑦ ᐊᐊᐧᓀᓄᔭᐣ
ᐳᔓ! ᐁᑲᐧ ᓭᕑᐊ ᓴᑲᒧᑐ ᓂᑎᔑᓂᑲᐢ ᐁᑲᐧ ᐊᐦᐃᐠ 
ᓂᑕᓇᓄᑭ SLFNHA ᐱᒧᒋᑫᐃᐧᐣ ᐁᑲᐧ ᐅᐡᑲᑎᓯᐃᐧ 
ᐃᐡᑯᓄᐃᐧ ᐅᑕᔭᒥᐦᐃᐁᐧ ᓂᑎᓇᓄᑭ ᒥᓇ ᐁᒥᓇᑲᐧ 
ᐁᑲ ᑲᔭᑭᑌᐠ ᒪᒥᑎᓀᐣᒋᑲᐣ ᐊᔭᒥᐦᐃᐁᐧᐃᐧᐣ 
ᐃᐧᒋᐦᐃᐁᐧᐃᐧᓇᐣ ᐅᑫᐧᓂᐊᐧᐠ ᓱ ᓇᐧᕑᐟ ᐃᐡᑯᓄᐃᐧᓂᐠ 
ᑲᐃᔕᐊᐧᐨ. ᑭᐡᐱᐣ ᑲᓇᑕᐁᐧᐣᑕᒧᐊᐧᐨ, ᐁᐦᐊᐠ ᑲᔦ 
ᐯᓫᐃᑲᐣ ᐃᐡᓄᐃᐧᐣ ᐅᑎᐡᑯᓂᐠ ᑲᔦ ᓂᑲᑭᐊᔭᒥᔭᐠ. 
ᐁᑲᐧ ᐊᒥᐅᐁᐧ ᐊᔕᔾ ᑫᑲᐟ ᓂᐃᐧᔭᐦᑭ ᐁᑐᑕᒪᐣ ᐁᑲᐧ 
ᒪᐊᐧᐨ ᓂᒧᓀᐣᑕᐣ

ᐁᑲᐧ ᑫᑯᓀᐣ ᐊᑎᐟ ᑫᑯᓇᐣ ᑭᑐᑕᒪᐣ ᑭᐡᐱᐣ 
ᑯᑕᒋᐃᐧᒪᒋᐦᐅᔭᐣ ᓇᐣᑕ ᒥᑯᐡᑲᑌᐣᑕᒪᐣ ᐊᓂ 
ᒪᒋᐡᑯᓄᔭᐣ?
ᐊᐦᐃ ᐯᔑᐠ ᑫᑯᐣ ᒋᑲᓄᑫᐣᑕᒪᐣ ᑕᐱᐡᑯᐨ ᐅᐅᐁᐧ 
ᐅᒋᑕ ᐁᐃᓇᒪᒋᐦᐅᓇᓂᐊᐧᐠ ᐊᐱᐣ ᑲᐃᐧ ᐊᓂ 
ᒪᒋᐡᑯᓄᓇᓂᐊᐧᐠ – ᐁᐦᐊᐠ ᑲᔦ ᐅᑎᐡᑯᓄᐦᐃᐁᐧᐠ 
ᐯᔑᑲᐧᐣ ᐃᓇᒪᒋᐦᐅᐊᐧᐠ! ᐊᒋᑲᐯᔑᐃᐧᐣ, ᑭᔭᑦ ᑲᔦ 
ᑫᑯᐣ ᑲᐊᓂᒧᓀᐣᑕᒪᐣ ᑲᐃᐧᐊᐧᐸᑕᒪᐣ ᑲᐃᐧᑐᑕᒪᐣ, 
ᐁᐡᑲᑦ ᐅᐅᐁᐧ ᑯᑕᑌᐣᑕᑲᐧᐣ. ᐁᑲᐧ ᑫᑐᑕᒪᐣ 
ᐅᑫᐧᓂᐊᐧᐣ ᑫᑯᓇᐣ ᒋᐃᐧᒋᐦᐃᑯᔭᐣ ᐊᐱᐣ ᐊᐣᑕᐃᐧ 
ᐃᐡᑯᓄᔭᐣ ᑐᑲᐣ ᑲᐧᔭᐠ ᒋᐅᓇᑌᐠ ᑫᐃᔑᑲᐃᐧᔑᒧᔭᐣ 
ᑫᒋᓇᐨ ᒪᒪᐤ ᐁᐃᓇᓀᐤᐊᐧᑲᓭ ᒋᓂᐸᔭᐣ ᑕᑕᓱᑎᐱᑲ. 
ᐁᑲᐧ ᑲᐧᔭᐠ ᑲᓂᐸᔭᐣ ᒪᐊᐧᐨ ᑲᐃᐧᒋᐦᐃᑯᐣ ᑲᐧᔭᐠ 
ᒋᐊᓄᑲᑕᒪᓂᐣ ᑭᑎᓇᒪᒋᐦᐅᐃᐧᓇᐣ.

ᐱᓇᒪ ᑲᐧᔭᐠ ᒪᒥᑎᓀᐣᒋᑫᐣ! ᑲᑭᓇ ᐅᔕ ᐊᐃᐧᔭᐠ 
ᑫᐃᐧᓇᐊᐧ ᓇᐣᑕ ᐃᓇᒪᒋᐦᐅᐊᐧᐠ ᐁᑲᐧ ᑯᑕᑭᔭᐠ 
ᐊᐃᐧᔭᐠ ᑲᑫᐧ ᑭᑫᓂᒥᑯᐠ ᒥᓇ ᒪᒪᐤ ᐊᐧᐁᐧᓇᑐᑭᐣ 
ᑫᑯᓇᐣ ᑫᑐᑕᒣᐠ. ᓇᐣᑕ ᑲᐃᒋᑲᑌᐠ ᒋᒪᒪᐃᐧ ᑐᑕᒣᐠ 
ᐃᐡᑯᓄᐃᐧ ᐃᔑᒋᑫᐃᐧᐣ ᑐᑲᐣ ᒋᑲᓇᐊᐧᐸᑫᔭᐠ 
ᑲᒣᑕᐊᐧᓂᐊᐧᐠ ᓇᐣᑕ ᒋᑭᐃᐧᑕᒣᐠ ᐃᐧᐣᐢᐠ ᐊᐧᑲᐦᐃᑲᐣ 
(ᐅᐅᒪ ᒥᔑᓇᐧᔦᐠ ᑫᑯᓇᐣ ᑲᑕᔑᑐᒋᑲᑌᑭᐣ). ᐁᑲᐧ 
ᒪᐊᐧᐨ ᑲᑲᑫᐧᑭᑫᓂᒥᑎᓇᓂᐊᐧᐠ ᑭᒋᓀᐣᑕᑲᐧᐣ ᐁᑲ 
ᒋᔑᑲᑌᐣᑕᒪᐣ ᒥᓇ ᒋᒪᒥᑎᓀᐣᑕᒪᐣ.

ᐁᑲᐧ ᐃᐡᑲᐧᔭᐨ, ᑫᒋᓇᐨ ᑫᑭᐣ ᒋᑐᑕᒪᓂᐣ ᓇᓇᑲ 
ᑫᑯᓇᐣ ᑲᑐᒋᑲᑌᑭᐣ ᑐᑲᐣ ᑲᒧᓀᐣᑕᑲᐧᑭᐣ 
ᑕᓱᑭᔑᑲ. ᓇᐣᑕ ᑲᔦ ᒋᑭᑎᒋᑫᔭᐣ, ᒋᑲᓇᐊᐧᐸᑕᒪᐣ 
ᑲᐊᐧᐃᐧᔭᓴᑌᓭᐠ, ᓇᐣᑕ ᒋᒪᒋᑲᐸᐃᐧᔭᐣ ᐊᑲᐧᒋᐠ. 
ᐁᑲᐧ ᑲᐧᔭᐠ ᐊᓄᑲᑕᒪᓂᐣ ᑭᑎᓇᒪᒋᐦᐅᐃᐧᓇᐣ ᒪᐊᐧᐨ 
ᑲᐧᔭᐠ ᑭᑐᒋᐃᐧᒋᐦᐃᑎᐢ ᒋᒥᑲᓇᑕᒪᓂᐣ ᑫᑯᓇᐣ 
ᑲᐊᓂᒥᐦᐃᑯᔭᓂᐣ.

ᑫᑯᓀᓇᐣ ᑫᑯᓇᐣ ᑫᐃᐧᑕᒪᐊᐧᑎᐸᐣ ᑯᑕᑭᔭᐠ ᐅᑎᐡᑯᓂᐠ 
ᑐᑲᐣ ᑲᒪᒐᓂᐊᐧᐠ ᐅᐅᒪ ᑭᑲᐯᔑᐃᐧᓂᐠ ᐊᐱᐣ ᐊᐃᐢᑯᓫ 
ᑲᐃᔓᔭᐣ?
ᐁᑲᐧ ᒪᐊᐧᐨ ᒥᔑᐣ ᑫᑯᓇᐣ ᐊᐧᓂᓇᐊᐧᑲᐠ ᑫᑯᓇᐣ 
ᑲᑭᑐᑕᓇᐣ ᐁᑲᐧ ᒥᓇ ᒋᐅᓂᓇᒪᓂᐣ ᐊᓂᐣ 
ᑫᑭᐃᔑᐃᐧᒋᑕᐧᔭᐸᐣ ᐅᐅᒪ ᑕᐃᐧᓂᐠ. ᐁᑲᐧ ᑲᔦ 
ᑲᑫᐧᒋᐦᐃᑎᓯᐣ ᐁᑲᐧ ᑲᑫᐧᑐᑕᐣ ᓇᓇᑲ ᐅᐡᑭ ᑫᑯᓇᐣ 

ᒋᑐᑕᒪᓂᐣ, ᐁᑲᐧ ᒥᓇ ᒋᐊᔭᒥᔭᑕᐧ ᐅᑫᐧᓂᐊᐧᐠ 
ᐅᐡᑭ ᐊᐧᐃᔭᐠ, ᒥᓇ ᐱᑲᐧᐣᑎ ᒋᐊᐧᐃᐧᒋᐦᐃᐁᐧᔭᐣ 
ᓇᓇᑲ ᐱᒧᒋᑫᐃᐧᓇᐣ ᑲᑐᑕᒧᐊᐧᐨ. ᐁᑲᐧ ᐁᐡᑲᑦ 
ᑲᐧᔭᐠ ᑲᐅᒋᓇᒪᒋᐦᐅᒥᐣ ᑭᐡᐱᐣ ᑯᑕᑭᔭᐠ ᐊᐧᐃᔭᐠ 
ᑲᐃᐧᒋᐦᐊᔭᑲᐧ (ᐁᑲᐧ ᓇᐣᑕ ᑲᔦ ᑲᐅᒋᒥᓂᑯ 
ᐃᐡᑯᓄᐃᐧ ᒪᐊᐧᑐᓂᑫᐃᐧᐣ ᑕᐱᐡᑯᐨ ᑕᓴᐊᐧᑲᓭ 
ᑲᓇᐁᐧᐣᑕᑲᐧᐠ)! ᐁᑲᐧ ᐊᒥᐁᐧ ᐱᑯ ᐃᔓᑕᐱᓇᓂᐣ 
ᓇᓇᑲ ᐅᒋᑕᒪᓱᐃᐧᓇᐣ ᑐᑲᐣ ᐁᑲ ᑲᑕᑲᐧᑭᐣ ᐃᐃᒪ 
ᑭᑕᔑᑫᐃᐧᓂᐠ. ᐁᑲᐧ ᑭᔭᑦ ᑲᔦ ᐊᐧᐃᔭ ᐱᒍᐡ ᐊᔕᔾ 
ᑲᑭᑫᓂᒪᐨ ᒋᐅᒋᐃᐧᒋᐦᐃᐠ ᑭᐡᐱᐣ ᑲᔓᑫᐧᓂᒧᔭᐣ.

ᑫᑯᓀᓇᐣ ᐊᑎᐟ ᑫᑯᓇᐣ ᐅᑎᐡᑯᓂᐠ ᑫᐊᐸᒋᑐᐊᐧᐨ 
ᑲᐧᔭᐠ ᒋᐅᒋᐃᐧᒋᐦᐃᑎᓱᐊᐧᐨ ᑭᐡᐱᐣ 
ᑲᒥᑯᐡᑲᑕᒪᒋᐦᐅᐊᐧᐨ ᓇᐣᑕ ᑲᓭᑭᓯᐊᐧᒪᒋᐦᐅᐊᐧᐨ?
ᐁᑲᐧ ᑲᑭᓇ ᐊᐃᐧᔭ ᐃᑎ ᑲᐅᒋᑯᑕᒋᐊᐧᒪᒋᐦᐅᐨ 
ᐁᑲᐧ ᐊᐱᐣ ᐁᓭᑭᓯᐊᐧᐨ ᐁᑲᐧ ᑲᐃᐧᐣ ᑲᓂᓯᑯᓯᐣ 
ᐁᑲᐧ ᐅᐅᐁᐧ ᑲᐃᔑᓭᐠ ᐁᐡᑲᑦ 30 ᑲᔭᑎᓭᐠ ᒪᒪᐤ 
ᐃᔑᓭᒪᑲᐣ. ᐁᑲᐧ ᐁᐡᑲᑦ ᑭᔭᐃᐧᓇᐣ ᐃᔑᓭ ᑕᐱᐡᑯᐨ 
ᐊᐱᐣ ᓇᐣᑕ ᐁᐃᓇᒪᒋᐦᐅᔭᐠ ᒥᓇ ᓇᐣᑕ ᒋᐃᑐᑯᔭᐠ, 
ᓴᑯᐨ ᑭᑕᔭᑲᐧᒥᓭᒥᐣ.

ᐁᑲᐧ ᓂᐡᑕᑦ, ᐱᓇᒪ ᐅᐅᐁᐧ ᑐᑕᐣ ᑲᐧᔭᐠ ᐸᐯᑲᐨ 
ᑭᐸᐸᑭᑕᓇᒧᔭᐣ, ᐁᑲᐧ ᒪᒥᐡᑯᒋ ᐸᐸᑭᑕᓇᒧᐣ. 
ᐁᑲᐧ ᑲᑭᒋᐸᐸᑭᑕᓇᒧᔭᐣ ᐅᒋᐃᐧᒋᐦᐃᐁᐧᒪᑲᐣ ᐃᐃᒪ 
ᑭᔭᐃᐧᐠ ᒥᓇ ᑲᐧᔭᐠ ᐁᐃᔑᔭᔭᐣ, ᐁᑲᐧ ᑲᐧᔭᐠ ᐊᐱᐣ 
ᑕᔭᓂᔑᓭ ᐅᐅᐁᐧ ᑭᑌᐦᐃ ᒥᓇ ᒋᐊᓂᓴᑲᒪᑌᐣᑕᒪᐣ. 
ᐁᑲᐧ ᓇᓇᐱᑐᑕᐣ ᐅᐅᐁᐧ ᒣᑲᐧᐨ ᑲᐸᑭᑕᓇᒧᔭᐣ 
ᑐᑲᐣ “ᓂᑕᑲᔭᑲᒥᓭ” ᓇᐣᑕ “ᓂᓴᑲᒪᒋᔭ.”

ᐁᑲᐧ ᐊᐱᐣ ᑭᔭᐤ ᐊᓂᓴᑲᒪᒋᔭᒪᑲᐠ, ᐱᓇᒪ 
ᓇᓇᑕᐃᐧ ᑭᑫᐣᑕᐣ ᐊᐣᑎ ᒪᔭᑦ ᑲᐊᔭᔭᐣ – ᐁᑲᐧ 
ᑫᑯᓀᐣ ᐊᐧᐸᑕᒪᐣ? ᐁᑲᐧ ᑫᑯᓀᐣ ᓄᑕᒪᐣ? ᐁᑲᐧ 
ᑫᑯᓀᐣ ᒥᓇᑕᒪᐣ? ᐁᑲᐧ ᑲᑫᐧᒥᐡᑯᑲᐣ ᑫᑯᓀᓇᐣ 
ᑲᐊᔭᑭᐣ ᐃᐃᒪ ᑲᐃᔑᑕᑯᑭᔭᐣ ᒐᐸᔑᐢ. ᐁᑲᐧ ᑲᔦ 
ᓇᓇᑲᑕᐁᐧᐣᑕᐣ ᑕᐱᐡᑯᐨ ᐁᑲ ᐁᓇᓂᒋᔭᔭᐣ ᐃᐃᒪ 
ᑲᐃᔑᓂᐸᐃᐧᔭᐣ ᑐᑲᐣ (ᑲᓴᑭᑌᐠ), ᐁᑲᐧ ᑲᔦ ᐊᐦᐃ 
ᑲᓇᐊᐧᐸᑕᐣ ᑕᐱᐡᑯᐨ ᑲᐧᔭᐠ ᐁᐊᔭᑲᐧᒥᓭᔭᐣ 
ᐅᐅᒪ ᑲᐃᔑᓂᐸᐃᐧᔭᐣ ᐊᐦᑭᑲᐠ.

ᑭᑕᔭᓇᐣ ᓇ ᐊᔭᑲᐧᒥᓯᐃᐧ ᐃᐧᑕᒪᑫᐃᐧᓇᐣ 
ᒋᒥᑫᐧᔭᐣ?
ᐁᑲ ᑭᐡᐱᐣ ᓇᐣᑕ ᐃᔕᔭᐣ, ᑫᒋᓇᐨ ᑲᐧᑫᐧᑐᑕᐣ 
ᐊᐃᐧᔭ ᒋᐃᐧᑕᒪᐊᐧᐨ ᐊᐣᑎ ᒪᔭᑦ ᑲᐃᔕᔭᐣ 
ᒥᓇ ᐊᓇᐱ ᑲᐃᐧᑕᑯᔑᓂᔭᐣ. ᐁᑲᐧ ᑭᐡᐱᐣ 
ᐅᐅᐁᐧ ᐃᔑᓭᐠ, ᐃᐧᒋᐦᐃᐁᐧᐃᐧᐣ ᐱᒧᒋᑫᐃᐧᐣ 
ᐊᐸᒋᑐᐣ – ᐁᑲᐧ ᒥᓇ ᒪᒪᐤ ᐸᐸᒥᔭᐠ ᒥᓇ 
ᒋᐅᒋᑲᓇᐊᐧᐸᒥᑎᔦᐠ. ᐁᑲᐧ ᐃᐧᑕᒧᐠ ᑭᐡᐱᐣ 
ᑫᑯᐣ ᓇᐣᑕ ᐃᔑᓭᐠ ᐁᐦᐊ ᒋᐃᐧᑕᒪᐊᐧᐨ 
ᐊᐃᐧᔭ ᓇᐣᑕ ᒋᑲᓄᓇᐨ ᔑᒪᑲᓂᐡ. ᐁᑲᐧ 
ᐱᐊᐧᐱᑯᐠ ᐊᔭᑲᐧᒥᓯᐃᐧᐣ, ᒋᑲᓄᑫᔭᐣ ᑕᐱᐡᑯᐨ 

ᐊᐃᐧᔭ ᑲᐧᐣᑕ ᒋᐊᐦᐃᑐᑕᐠ ᑕᐱᐡᑯᐨ 
ᒋᐃᓇᑭᒥᑎᓯᐨ ᑲᑭᑫᓂᒥᒪᐨ ᐊᐃᐧᔭᐣ. 
ᑲᐃᐧᐣ ᒥᓇ ᐅᑐᑌᒥᒥᐠ ᐱᐊᐧᐱᑯᐠ ᑲᐃᐧᐣ 
ᑲᔦ ᒐᑲᑌᐢᒋᑲᓇᐣ ᐃᔑᓂᓴᐦᐊᒪᐃᐧᑯᐠ ᒥᓇ 
ᒪᓯᓇᐦᐃᑫᐃᐧᓇᐣ, ᓇᐣᑕ ᒪᓯᓇᐦᐃᑲᓇᐣ 
ᐁᑲ ᐊᐃᐧᔭ ᑲᓇᑕᐁᐧᓂᒪᐨ ᒋᐊᐧᐸᑕᑭᐣ. 
ᐁᑲᐧ, ᑭᐡᐱᐣ ᒪᒋᑫᑯᐣ ᐊᐧᐸᑕᒪᐣ ᓇᐣᑕ 
ᒥᑲᓱᐃᐧᐣ, ᐃᐧᑕᒪᐤ ᐊᐃᐧᔭ ᑲᑌᐸᑫᓂᒪᐨ.

ᒥᑫᐧᐨ!!

#SLFNHAIsHiring!
ᐊᓄᑭᐃᐧᓇᐣ ᐅᐅᒪ SLFNHA ᐱᒧᒋᑫᐃᐧᓂᐠ

ᐱᒧᒋᑫᐃᐧᐣ SLFNHA ᐊᓄᑭᐦᐃᐁᐧ ᐊᐧᓂᓇᐊᐧᑲᐠ! ᒥᔑᐣ 
ᐊᓄᑭᐃᐧᓇᐣ ᓂᑕᔭᒥᐣ ᔐᒪᐠ ᒋᒪᑕᓄᑭᐦᐃᐁᐧᔭᐠ:

• Patient Navigators ᐅᑕᑯᓯ ᐅᑕᓄᑭᑕᒪᑫᐠ
• Interpreter Receptionist ᐅᑎᓀᑕᒪᑫ ᐅᒪᓯᓇᐦᐃᑫᔑᐢ
• Airport Interpreter ᐸᑭᒋᐃᐧᓂᐠ ᐅᑎᓀᑕᒪᑫ
• Rehabilitation Assistants ᐃᐧᒋᐦᐃᐁᐧᐃᐧᐣ 

ᐊᓄᑭᓇᑲᓀᔕᐠ
• Mental Health Counsellors ᒪᒥᑎᓀᐣᒋᑲᐣ 

ᒥᓄᔭᐃᐧᐣ ᐅᑕᔭᒥᐦᐃᐁᐧᐠ
• Environmental Health Assistant ᐱᒧᒋᑫᐃᐧᐣ 

ᒥᓄᔭᐃᐧᐣ ᐅᓄᑭᓇᑲᓀᐡ
• Meno Ajimoowin Anookiwin (Knowledge  
• Translation Specialist) ᒥᓄ ᐊᒋᒧᐃᐧᐣ ᐊᓄᑭᐃᐧᐣ 

(ᑭᑫᐣᑕᒪᐃᐧᐣ ᐃᓀᑕᒪᑫᐃᐧᐣ ᐊᓄᑭᓇᑲᐣ)

ᑲᓇᐊᐧᐸᑕᐣ ᐊᓄᑭᐃᐧᓇᐣ ᒥᓇ ᑭᔭᐱᐨ ᐅᐅᒪ
SLFNHA.com/careers

Sioux Lookout First Nations Health Authority  
P.O. Box 1300, 61 Queen Street  
Sioux Lookout, ON P8T 1B8  Phone: 
1 (807) 737-1802  
Toll Free: 1 800- 842-0681   

www.slfnha.com   

Connect with us on:   

SLFNHA 
ᑲᑕᓇᓄᑭᑕᒪᑫᐨ   


